
ስድራቤታ ዘይትጽሊ ስድራ ኣብ ቤተክርስቲያን’ውን ክትጽሊ 
ኣይትእኽልን ኢያ። ከምቲ ቅዱስ ዮሓንስ ጳውሎስ ዳግማዊ “እታ 
ሓቢራ እትጽሊ ስድራ፡ ሓቢራ ትነብር” ዝበሉዎ ስድራቤት ሓቢራ 
ብፍቕርን ብስኒትን ክትነብር እንተኾይና፡ ወትሩ ኣብ ቤታ ክትጽሊ 
ይግባእ ኢሎም። 
መምህር ገብረሕይወት ብወገኖም ኣብቲ ብዛዕባ ኣተዓባብያ ቆልዑ 
ዝሃብዎ ኣስተምህሮ፡ “ኣቱም ኣቦታት ብናይ ጎይታ ሥነሥርዓትን 
ምኽርን ደኣ ኣዕብይዎም እምበር፡ ንደቅኹም ኣይተኾርይዎም”ዝብል 
ቃል ቅዱስ ጳውሎስ ጠቒሶም፥ ውሉድ ብቀዳምነት እግዚኣብሔር 
ብሓደራ ዝሃበና ህያብ እምበር፡ ናትና ባዕልና ዘምጻእናዮም  ስለዘይኮኑ 
ከምቲ ኣምላኽ ዝሃበና ገይርና ብዝግባእ ምእንቲ ከነዕብዮም ሓላፍነትና 
ምስ ኣምላኽ ኮይና ኢና እንዋጽኦ። ወለዲ ንውሉድና ብሓደ ወገን 
ጥራይ ዘይኮነ፡ብኣካላዊ፡ማሕበራዊ፡ መንፈሳዊ ሕይወቶም ክንኩስኩሶም፡ 
ኣብ ሕብረተሰብ ከመይ ይነብሩ’ውን ብዝግባእ ክንምህሮምን 
ክንኩስኩሶምን ትሑዛት ኢና። ኣብ ኣገባብ ኣመሃህራና ከኣ ብእዚ ግበሩ 
እዚ ፍጠሩ፡ ዘይኮነ ብኣብነታዊ ሕይወትናን ሥነምግባራዊ 
ኣካይዳናን፡በወግዓውን ዘይወግዓውን ትምህርቲ ስድራን ሥነምግባርን 
ኪኸውን ይግባእ ኢሎም፡፡ ብሕቶን መልስን’ውን ተሳተፍቲ ነቲ 
መደብ ኣሃብቲሞሞ። 

በዓል መስቀልን ቅዱስ ቪንቸንስዮስን 

ሰኑይ 28 መስከረም በዓል መስቀል ብምንባሩ ኣብ ኩለን ቁምስናታትን 
ኣድባራትን ብጸሎትን ናይ መስቀል ኣስተምሮታትን  ብድሮ ዳሜራ 
ብምውላዕን ብድምቀት ተባዒሉ። ኣብ ርእሲኡ ድማ ዝኽረ በዓል  
ናይቶም ቤተክርስቲያን ናይ ፍቕሪ ሓዋርያ  ኣቦ ቢላ ዝሰመየቶም 
“ዓብይ ቅዱስ ናይ ዓቢይ ዘመን” ተባሂሎም ብጸሓፍቲ ታሪኽ  
ዝተመስከረሎም፡ ቅዱስ ቪንቸንስዮስ ኣብ ደብረ ጽንሰታ ለማርያም 
ኣሥመራን ኣብተን ማኅበር ልኡካንን ደናግል ደቂ ፍቕርን ዝጓስዩወን 
ቁምስናታትን ብናይ ሳልስቲ ጸሎትን ኣስተምህሮታትን ዋዜማን 
ተሰንዩ፡ ብጽቡቕ ኣገባብ ከቢሩ ዊዒሉ። 
 

ኣብቲ ኣብ ደብረ ጽንሰታ ለማርያም እምባጋልያኖ ኣሥመራ ዝተኻየደ 
ጸሎት ሳልስቲ እቲ በዓል፡ ብደቂ ቅዱስ ቪንቸስዮስ ዝኾኑ ማኅበር 
ልኡካንን ደናግል ደቂ ፍቕርን፣ ምእመናን ኣባላት ማኅበረሰብ ቅዱስ 
ቪንቸንስዮስን ደቂ ማርያምን ምእመናን ቁምስናን ዝተካፈልዎ፡ 
“ሥድራቤት ኣብ ሓሳብን ርድኢትን ቅዱስ ቪንቸንስዮስ” ብኣቶ 
ተኽለሃይማኖት ተስፋዝጊ፡ “ውፉይ ሕይወት ኣብ ትምህርትን ሓሳብን 
ቅዱስ ቪንቸንስዮስ ዘጳውሊ፡” ብኣባ ዮሴፍ ተምንዎ፡”መስቀል ኣብ 
ትምህርቲ ቤተክርስቲያንን ኣብ ሕይወት ቅዱስ ቪንቸንስዮስን 
ቪንቸንሳውያንን” ብኣባ ሩፋኤል ኣርበድ                   ኣስተምህሮታት 
ተዋሂቦም። ኣብ ዕለቱ ከኣ “መስቀል ቤዛነ” እናተባህለ ማኅሌት ተቆይሙ 
ድሕሪ ኣርፊዱ፡ ግዜ መስዋዕተ ቅዳሴ በጺሑ፡ ሓለቃ ማኅበር ልኡካን 
ክቡር ኣባ ብርሃነመስቀል ክፍለማርያም ሻውዓይ ርእሶም ዝመርሕዎ 
መስዋዕተ ቅዳሴ ዓሪጉ። 
 

ድሕሪ ንባብ ቅዱስ ወንጌል ኣባ ብርሃነመስቀል ኣብ ዘስምዕዎ 
ስብከት፡“ዝንቱ ውእቱ መስቀል በኣማን ዕፁበ ያቀልል፡ በጽንዓ ኃይል  
ወበሰናይ ምግባር፡ በዕጸመስቀሉ ሓጥኣተ ይሰሪ ዝንቱ ውእቱ መስቀለ 
በኣማን ዕፁብ ያቀልል። ጸርሑ ጻድቃን እምደብር ልዑል ወኀጥኣነ 
ምድር በማእከለ ደይን፡ ዝንቱ...መስቀል ንሕነ ንኣምን ረዲኤተ 
ወኃይለ ...ጽንዕነ ቤዛነ በማእከለ ፀር፡ ዝንቱ ...መስቀል  ሓይልነ  
ወጸወንነ፡ ወሞገስነ፡ ዝንቱ ውእቱ መስቀል። = መስቀል ኢዩ፡ብሓቂ 
ብኡነት ነቲ ዘይከኣል ዝመስል ዝከኣል ዝገብር፡ ብሓያል ብነቕ ዘይብል 
እምነት፡ ብጽቡቕ ምግባር በቲ ኣብ ዕንጸይቲ ምስቃሉ፡ ኃጢኣት 
ይድምስስ፡ ጻድቃን ኣብቲ ነዊሕ እምባ ኾይኖም ዋዕ ብሎም ብዛዕባ 
መስቀሉ ሰበኹ ጨደሩ። ሓጥኣን ከኣ መስቀል ክርስቶስ ኣሚኖም ብዘይ 
ምቕባሎም ኣብ ቦታ ስቃይ ኮይኖም ቆዘሙ። ንሕና ግን መስቀል 
ክርስቶስ  ኣብ ግዜ ጸበባና ጽንዓትናን ሓይልናን ቤዛናን ምኳኑን 
ንኣምን። ሓይልናን ጽንዓትናን ሓቦናን መስቀል ክርስቶስ ምዃኑ 
ንኣምን። ዝብል መዝሙር መስቀል ከምኡ’ውን ካብ መልእኽቲ 
ጳውሎስ ናብ ሰብ ቆረንጦስ ቃል መስቀል ነቶም ንመስቀል ብዘይ 
ምእማኖም ዚጠፍኡ ዕሽነት ኢዩ፡ ንኣና ነቶም እንድሕን ግና ኃይሊ 
ኣምላኽ ኢዩ። ምኽንያቱ እቲ ጽሑፍ ጥበብ ጠቢባን ከጥፍእ እየ፡ 

ፍልጠት ፈላጣት ከኣ ከፍርስ ኢየ፡ ዝብል ጠቒሶም መስቀል ኣብ ቤትና 
ኣብ ክሳድና፡ ኣብ ክዳንና፡ ኣብ ዝለዓለ ቦታ ቤትና እነቐምጦ ተከተልቲ 
ክርስቶስ ከም ምኻ`ንና እንገልጸሉ ግዙፍ ምልክት’ዩ። እቲ ካልእ 
ዝያዳ ኣቓልቦን ርድኢትን ክንገብረሉ ዘሎና ከኣ መስቀል ናይ ክብረት 
ዘይኮነስ ናይ ውርደትን መቕጻዕትን ዝነበረ ሎሚ ነቶም ዘይኣምኑ 
ዕሽነት ነቶም እንድሕን ግና ሓይሊ ኣምላኽ  ምዃ`ኑ  ንትርጉምን 

ትሕዝቶን መስቀል ብሰፊሑ ገሊጾም። 
 

ኣባ ብርሃነ ቀጺሎም ምስ በዓል መስቀል ኣተሓሒዞም ንቅዱስ 
ቪንቸንስዮስ ኣመልኪቶም ሎሚ በዓል ዕረፍቲ ቅ.ቪንቸንስዮስ በዓል 
ጳውሊ መስራቲ ማሕበር ልኡኻንን ደናግል ደቂ ፍቕርን፣ ናይ መበል 
335 ዓመት ዕረፍቶም ንዝክረሉ ዓቢይን ክቡርን ዕለት እዩ፣፡ ቅ. 
ቪንቸንስዮስ ቅድሚ ኩሉ እንታይነት መስቀል ክርስቶስ ብግቡእ 
ተረዲኡ ናቱ ዝገበሮን ንኻልኦት እውን ዘስተምሃሮን ኢዩ። ቅ. ኣቦና 
ቪንቸንስዮስ እንበኣር “ግብር ዘወሃብከኒ ፈጸምኩ” ቢሉ ኣኽሊል ክብሪ 
ክቕበል፡ ዘልዓለማዊ ዕረፍቲ ከዕርፍ ንሰማያዊት ኢየሩሳሌም ዝሰግረሉ 
ዕለት ኢዩ። እዚ ዓቢይ ናይ ቤተክርስትያን ቅዱስ ነቲ ብሕይወቱ 
እንከሎ ንቤተክርስትያን ንምሕዳስ ዝደኸመሉን ዝጸዓረሉን ማለት 
ንኽርስቶስ መድኃኒ ስጋ ክለብስ ዘገደዶ ተልእኾ ድኅነት “እዜንዎሙ 
ለነዳያን ፈነወኒ፣” “ንድኻታት ሰናይ ዜና ከበስር ለኣኸኒ” ዝበሎ ተልእኾ 
ክርስቶስ ተልእኾኡ ገቢሩ፡ ኣብ ምዕራፉ ስለዘብጽሖ፣ “ሞቶምሰ 
ለጻድቃን ሕይወቶም ይእቲ” ከም ዝበሎ፣ ቅ.ቪንቸንስዮስ ከኣ ናይ 
ጻዕሩን ድኻሙን ኣኽሊሊ ዓወት ካብ ጎይታ ኪቕበል፡ በዚ ከኣ ሓዲስ 
ሕይወት ፍሉይ ክብሪ ዝተቐበለሉ ዕለት ብምዃ`ኑ ንኣኡ ጻማኡ ንኣና 
ከኣ ሓበናን ኩርዓትናን ብምዃን፣ ንሕና ናይ ሎሚ ሰዓብቱ፣ ኣሰሩ 
ንንኽተል ነታ ንሱ ዝኣመታ ጉዕዞ ምእንቲ ብትብዓት ክንቅጽሎ ወትሩ 
ከማልደልና፣ ክንልምኖ ጽቡቕ ኣጋጣሚ ገቢርና ክንወስዶ ይግበኣና 
ኢሎም። 
 

በዓል መስቀል ኣብታ ብመስቀል እትስመ ቤት ጸሎት ደናግል 
ኮምቦኒ’ውን ብናይ ዝኽሪ መበል 70 ዓመት ድንግልናዊ ሕይወት 
እናቴ ኤልያኖራ ፒላቲ፡50 ኢዮቤል ውፉይ ሕይወት ዘብዕላ እናቴ ሳራ 
ሃብተን ብዓብይ መብጽዓ ብምስዮናዊ ሕይወት ከገልግላ ዝተወፈያ 
እናቴ ኣብርሀት ወልደማርያም ምስ ኣብዚ ዝሓለፈ ኣዋርሕ ኣኣብ 
ቁምስናታተን (ዓደን) ዓቢይ መብጽዓ ዝገበራ                ሽዱሽተ 
ብጾተን እናቴ ትርሓስ ደበሳይ፡ እናቴ ፍረወይኒ እማን፡ እናቴ ብስራት 
ኣሰይያስ፡ እናቴ ትርሓስ ተስፋልደት፡ እናቴ ኣዝመራ ግርማጽዮን፡ 
እናቴ ኣብርሀት ተስፋማርያም፡፡እናቴ ምስጋና ሱራፌል ሰለስተ በዚ 
ዕለት ንኡስ መብጽዓዐን ዝፈጸማ ኣሕዋተንን ተሰንዩ ብሓጎስን ፍስሓን 
ብድምቀት ተባዓሉ። ኣብቲ በዓል ከኣ ኣባ ተስፋጊዮርጊስ ሃይለ ማኅበር 
ኮምቦኒ፡ ኣብቲ ምስ 12 ካህናት ዘዕረጉዎ መስዋዕተ ቅዳሴ፡ ነቲ 
ቅ.ጳውሎስ “መስቀል ነቶም ዝጠፍኡ ዕሽነት ነቶም እንድሕን ግና 
ሓይሊ ኣምላኽ ኢዩ” ዝበሎ ጠቒሶም፡ መስቀል ኣብ ድኅነትና ዘለዎ ግደ 
ብምግላጽ ቃለ እግዚኣብሔር ኣስሚዖም። 

ትንቢታዊ.....ካብ 4ይ ገጽ ዝቀጸለ 

ምስ’ዚ ኣቐዲሙ ዝተባህለ ተተሓሒዙ ኪጥቀስ ዘሎዎ፣ ብዛዕባ 
ኣሕሉቕ ዘይፈልጥዎ ብኢድ ተራ ውፉያትን ፈለስትን ኪንቀሳቐስ 
ዝርኤን ዝስማዕን ጥረ ገንዘብ’ዩ። ሓደ ውፉይ/ፈላሲ፣ ጥራሕ ናይ 
ማኅበር ኣይኹን እምበር፣ ናይ ቤተሰብ’ዩ ብዚብል መለለዪ፣ ክንዲ 
ዚገጠሞ መጠን ገንዘብ ኣብ ኢዱ ሒዙ ኪርከብ ዜሰክፎ ኅሊና ዘሎዎ 
ኣይመስልን። ንሓለቓይ ከፍልጥ፤ ከረክብ፤ ዚብል ስክፍታ ብዙኅ 
ኣይርኤን። ናይ ቤተሰብ’ዩ፤ ተጠቐመሉ ኢሉኒ’ዩ፤ ንዓይ 
ዝተላእከለይ’ዩ ... ዚብል ምኽንያት ብቐጻሊ ዚስማዕ’ዩ። ከምዚ ዝበለ 
ተርእዮ ኣባላት ውፉያት፣ ኣብ ማኅበራዊ ሕይወት ብዙኅ ሃጓፋት ኢና 
ንፈጥር። ብዅሉ ርእስኻ ክኢልካ ካብ መናብርትኻ ወላ ሓንቲ 
ዘይትደሊ መሲልካ ምምልላስ፤ ብዛዕባ ትነብረሉ ገዛ ሓልዮት ዘይብልካ 
ምዃን፤ ካብ ናብራ ማኅበር ርሒቕካ ክትነብር ናይ ምድላይ ፈተና 
ከጋጥመና ንርአ። ኣብ’ዚ ነቲ ቅ. ጳውሎስ ‘ፍቕሪ ገንዘብ ሡር ኵሉ 
ክፍአት ኢዩ። ገሊኦም ብህርፋን ገንዘብ ኪረኽቡ ኪብሉ ካብ እምነት 
ዘምበሉ። ናብ ርእሶም’ውን ብዙኅ ስቓይ አምጽኡ” (1ጢሞ 6፣10) 
ዚብሎ ምዝካርን ምስትንታንን ይግባእ።  

                                                                                                                                                                                           (ይቅጽል) 

ይቅጽል 

1 

መስከረም 2015 –.M.Ê ypM cÿ.94 ካቶሊካዊ ቤትጽሕፈት ርእሰ ኤጳርቅና ኣሥመራ  (Catholic Secretariat – Archeparchy ) 

ቅድስቲ ስድራ  

(ስነዳት እንታይ ይብሉ )  
“ኦ እግዚኣብሔር ኣቦና! በዚ ተዋሂቡና ዘሎ ዓመት ውፉይ 
ሕይወት፣ ብምስጋና ናባኻ ንቐርብ  ኣሎና። ቅድሚ ምፍጣር 
ዓለም ነቶም ዚለኣኹኻን ንኣኻ ኪመስሉ ዘለዎምን እትፈልጥን 
እተፍቅርን እግዚኣብሔር ኣምላኽና፣ ጸጋ ጸዋዕታ ሂብካ 
ከነገልግለካ ስለዝሓረአኻና ነመስግነካ ኣለና”። 

 

 

 

 
 

                                                           

                                                                                          ርእሰ ዓመት፣ ቅዱስ ዮሓንስ 
                                                                                                                                ፩ መስከረም ፳፻፰፣ (12 መስከረም 2015) 

“ጥበበይናታት ምእንቲ ክንከውንሲ እቲ ዕድመና ሓጺር ምዃኑ ምሃረና” (መዝ 90፣12) 
 

መልእኽቲ ብፁዕ ሊቀጳጳስ ኣቡነ መንግሥተኣብ ተስፋማርያም 

 ክቡራት ካህናት  
ክቡራት ደናግል 
ፍቁራን ምእመናን ክርስቶስ 
 
ሰላም እግዚኣብሔርን ጽላል ኣዴና ኪዳነ ምሕረትን ወትሩ 
ኣይፈለኹም እናበልኩ ልባዊ ሰላምታይ ኣቕርበልኩም። 
ሎሚዘመን፤ ነዛ መልእኽቲ ሓንሰ መስቀለ፣ ኣብ ፋጥማ፣ ሃገረ 
ፖርቱጋል ኮይነ እየ ዝጽሕፈልኩም ዘሎኹ። ብጸጋ ኣምላኽ ካብ 
ዕለት 24 ክሳዕ 31 ነሓሰ ኣብ ዝተኻየደ ናይ ጸሎትን ኣስተንትኖን 
ኣኼባ፣ ምስ ካልኦት 16 ኮምቦናውያን ጳጳሳት ኣብዚ እርከብ 
ኣሎኹ። እዚ ቦታ እኖና እግዝእትነ ማርያም ብ1917 ዓመት 
ምሕረት ነቶም ሠለስተ ጓሶት፣ ማለት ንሉቺያን፣ ፍራንሲስኮን፣ 
ጃቺንታን፣ ካብ ወርሒ ግንቦት ክሳዕ ወርኂ ጥቅምቲ 1917፣ ኣብ 
መበል 13 መዓልቲ ናይ ነፍሲ ወከፍ ወርኂ ተራእያቶም እያ። 
ራእይታት ማርያም ፋጥማ፣ ከኣ፣ ድልዱል እምነት፣ ቀጻሊ 
ጸሎት፣ ሓቀይና ንስሓን መንፈስ ተጋድሎን ኣብ መጨረሽታ ከኣ 
ብምሉእ ልብኻ ናብ እግዚኣብሔር ምምላስ፣ ንድኅነአትና ኣዝዩ 
ኣገዳሲ ምኻኑ ዘዘኻኽር መልእኽቲ ዝሓዘ እዩ። ሎሚ፣ ፋጥማ፣ 
ናይ እምነት ቤት ትምህርቲ ተባሂላ እያ እትጽዋዕ። እዚ ከኣ 
ብ1917 ዓ.ም.ፈ፣ ኣብ ኤውሮጳ፤ ብፍላይ ከኣ ኣብ ሃገር 
ፖርቱጋል፤ እምነት ውሒዱሉ፤ ኣንጻር ቤተክርስትያን ዝተዋህበ 
ናይ ማሶኒ መንግሥቲ ነጊሡሉ ኣብ ዝነበረ ጊዜ፣ እግዚኣብሔር 
ብኣዴና ማርያም ገቢሩ ንናእሽቱ ገርሀይናታት ቆልዑት 
ተገልጸሎም። ኣብቲ ሽዑ ጊዜ ማዕቢሉ ዝበሃል ዝነበረ ክፍሊ ዓለም 
ኤውሮጳ፤ “እግዚኣብሔር ሞይቱ እዩ”፤ “ወዲ ሰብ፣ ብሓቂ 
ክምዕብል እንተኾይኑ፣ እግዚኣብሔር ክጠፍእ ኣለዎ”፣ ዝብል 
ሓድሽ ፍልስፍና ነጊሡሉ ኣብ ዝነበረ ጊዜ፤ ቀዳማይ ውግእ 

ዓለም’ውን ኣብ ዝኸድካዮ ሞትን ስንክልናን ዕንወትን ዘሪኡ 
ነበረ። ብሓጺሩ፣ ሃምን ቀልብን ዝበዝሑ ሰባት ኣብ ገንዘብን፣ 
ስልጣንን፣ ጊዚያዊ ምቾትን፣ ጥራሕ ከተኩር ይርአ ነበረ። ካብዚ 
ዝተላዕለ ከኣ ጭካነን ህርፋንን ቅንእን ንዓይ ይጥዓመንን ገኒኑ 
መሰል ደቂ ሰባት ተረጊጹ፣ ኣብ ኩሉ ቦታ ከኣ ፍትሒ ጎዲሉ ነበረ። 
 

መልእኽቲ ማርያም ፋጥማ፣ በንጻሩ፣ ቀዳምነት ንእግዚኣብሔር 

ምሃብ ከምዝግባእ፤ ተስፋ ቁርጸት ሓዘንን ብኽያትን ጭካነን 
በዚሕሉ ኣብ ዝነበረ ጊዜ መልእኽቲ ምሕረትን ምጽንናዕን ተስፋን 
ፍቕርን ሓድሕድን ዝመልኦ እዩ ዝነበረ።  
 
 
 
 
 
 
 
 

እ ቲ 
መልኣኽ ብ1916 ዓ.ም.ፈ፣ “ኣነ መልኣኽ ሰላም እየ፤ ምሳይ 
ኮይንኩም ጸልዩ” እናበለ ነቶም ሠለስተ ጓሶት ዝመሃሮም “ኦ 
ኣምላኽይ፣ ኣነ ኣኣምን፣ ኣነ ተስፋ እገብር እፈትወካ። ምእንቲ 
እቶም ዘይኣምኑ፣ ተስፋ ዘይገበሩ፣ ዘይፈትዉኻ ከኣ ምሕረት 
እሓትት” ዝብል ዓብይ ናይ እምነትን ተስፋን ፍቕርን ጸሎት እዩ። 
እግዚኣብሔር ኩሉ ጊዜ፣ ኣብቲ ዝኸፍአ ግዜውን ከይተረፈ ጩራ 
ብርሃን ይሰደልና። ራእይ ፋጥማውን ሓደ ካብዚ እግዚኣብሔር 
ብማርያም ገቢሩ ንዓለም ዘምጽኣሉ ናይ ተስፋ ጭራ እዩ ነቢሩ። 
ሕዝቢ ፖርቱጋል ካብ ውግእ ናብ ሰላም፤ ካብ ጸልማት ናብ 
ብርሃን ምእንቲ ክሳገር ነዚ መልእኽቲ እዚ ብማርያም 
ኣመሓላለፈሎም። መድኃኒና ጎይታና ኢየሱስ ክርስቶስ 
ንተኸተልቱ “ደቂ ብርሃን ምእንቲ ክትኮኑ ከኣ ብርሃን ከሎኩም 
ብብርሃን እመኑ” (ዮሓ 12፣36) ከምዝብሎም ንሕዝቢ ፖርቱጋልል 
እውን ነዚ ዕድመዚ ኣቕረበሉ። ነዚ መልእኽቲ ሰላም ብልቢ 
ስለዝተቐበልዎ ከኣ ካብ ካልኣይ ውግእ ዓለም ከይሳተፉ ወሰኑ። 
 

በዚ ምኽንያት ኣዴታት ፖርቱጋል ማርያም ፋጥማ ካብ ውግእን 
ህልቂትን ካልኣይ ውግእ ዓለም  ኣድሒናትና ኢለን ዝነበረን 
ወርቅን ብሩርን ኣልማዝን ኣኪበን እቲ ሕጂ ኣብ ቤተመዘክር 
ፋጥማ ብጥንቃቐ ተዓቒሩ ዘሎ ኣዝዩ ክቡር ዘውዲ ኣብ ርእሲ 
ምስሊ ማርያም ፋጥማ ክደፍኣ ወሰና። ኣብ ወንጌል ማቴዎስ፣ 
ኢየሱስ ባዕሉ፣ “ኦ ኣቦይ! ጎይታ ሰማይን ምድርን፣ እዚ ካብ 
ብልህታትን ኣስተውዓልትን ስለዝሓባእካዮ፣ ንሕጻናት ግን 
ስለዝገለጽካዮ፣ ኣመስግነካ ኣሎኹ። እወ፣ ኦ ኣቦይ! ኣብ  
 
 

መልእኽቲ ማርያም ፋጥማ፣ ቀዳምነት 
ንእግዚኣብሔር ምሃብ ከምዝግባእ፤ ተስፋ ቁርጸት 
ሓዘንን ብኽያትን ጭካነን በዚሕሉ ኣብ ዝነበረ ጊዜ 
መልእኽቲ ምሕረትን ምጽንናዕን ተስፋን ፍቕርን 

ሓድሕድን ዝመልኦ እዩ ዝነበረ።  

ራእይታት ማርያም ፋጥማ፣ ድልዱል እምነት፣ 
ቀጻሊ ጸሎት፣ ሓቀይና ንስሓን መንፈስ ተጋድሎን 
ኣብ መጨረስታ ከኣ ብምሉእ ልብኻ ናብ 
እግዚኣብሔር ምምላስ፣ ንድኅነትና ኣዝዩ ኣገዳሲ 
ምዃኑ ዘዘኻኽር መልእኽቲ ዝሓዘ እዩ። 

ቅድሜኻ ዘሐጉሰካ ንሱ እዩ” (ማቴ 11፣25-26) እናበለ 
ከምዝጸለየ፣ ኣብ ፋጥማ ድማ እቲ ዝስኣኖ ዘይብሉ ልዕል 
እግዚኣብሕር፣ በቶም ደቂ 10፣ 8፣ 7 ዓመት ሕጻናት ገቢሩ እዩ 
ነዚ ዓብይ መልእኽቲ ገሊጹ። ብሓቂ ከኣ እቶም “ንጹሓት ልቢ፣ 
ንኣምላኽ ክርእዮዎ ኢዮም እሞ ብፁዓን ኢዮም” (ማቴ 5፣8)። 
ኣዴና ማርያም ብመልእኽቲ ፋጥማ ናብ ምሉእ ዓለም ዘምጽኣቶ 
ተስፋን ሰላምን ኣብ ተግባር ምእንቲ ክርአ ግን በቶም ጓሶት 
ገቢሩ፤ቀጻሊ ጸሎትን ተጋድሎን፣ ተባዕ  ምስክርነትን፣ ብጽዑቕ 
ክዝውተሩ ከምዘለዎም ኣዘኻኺራ እያ። ነቲ ቅዱስ ጳውሎስ 
ቅድሚ ዘመናት ናብ ሰብ ተሰሎንቄ ዝጸሓፎ “ኩሉሳዕ ተሓጎሱ፣ 
ከየቋረጽኩም ጸልዩ፤ ብኹሉ ኣመስግኑ፤ ከመይ ኣብቲ 
ብክርስቶስ ኢየሱስ ዘሎኩም ሕይወት ኣምላኽ ዚደልዮ እዚ እዩ። 
ሓዊ መንፈስ ቅዱስ ኣይተጥፍኡ፣ ትንቢት ኣይትንዓቑ፣ ንኹሉ 
መርምርዎ፣ ነቲ ሠናይ ኃዝዎ። ካብ ክፉእ ዘበለ ርሓቑ። 
ኣምላኽ ሰላም ባዕሉ ንኹልንትናኹም ይቐድሶ፤ በታ ጎይታና 
ኢየሱስ ክርስቶስ ዝመጸላ መዓልቲ ኸኣ ብዘይ መንቅብ ምእንቲ 
ኽትርከቡ ንመንፈስኩምን ነፍስኹምን ሥጋኹምን ይሓልዎ” (1 
ተሰ 5፣16-23) ዝብል ዓሚቕ መልእኽቲ፣ እቶም ዘይተማህሩ 
መንእሰያት ክርድእዎ ብዝኽኣሉሉ ቋንቋ ከተመሓላልፈሎም 
ንርኢ። ተግባራውን፣ ብቀጻሊ ጸሎት ዝተደገፈን እምነት 
ሓቀይና ሓጎስን ቅሳነትን ዘፍሪ ምኻኑ፤ እዚ ከኣ ንጽቡቕን 
ንቅኑዕን ዘበለ ኩሉ ክንቅበል፤ ንክፉእን ሓሶትን ዘበለ ከኣ 
ክንነጽግ ከምዝሕግዘና የረድኣና። ማርያም ፋጥማ ብዙኅ ጊዜ 

“ጸልዩ ብዙሕ ጊዜ 
ጸልዩ፤ መዓልቲ፣ 
ን መ ዓ ል ቲ 
መቑጸርያ ድገሙ” 
እናበለት እያ 
ተማሕጺና። በዚ 
ከኣ ማርያም ናይ 
መ ቑ ጸ ር ያ 

ተባሂላውን ትጽዋዕ እያ። እቲ መዓልቲ መጸ ጸሎት መቑጸርያ 
ከነብጽሕ ከሎና ምእንቲ  ኃጢኣተይናታት ንደግሞ “ኦ 
ኢየሱሰይ! ንበደላትና ይቕረ በለልና፣ ካብ ሓዊ ገሃነም እሳት 
ሰውረና፣ ንኩለን ነፍሳት፣ ኣውራ ነተን ምሕረትካ ብፍሉይ 
ዘድልየን ንሰማይ ውሰደን” ዝብል ተደጋጋሚ ሓጺር ጸሎትውን 
፣ ኣዴና ማርያም፣ በቶም ናእሽቱ ጓሶት ገቢራ፣ ኣብ ፋጥማ 
ዝመሃረትና ጸሎት እዩ። ብኃጢኣትና እንተተነሳሕና፣ ነቶም 
ፈሊጦም ወይ ከይፈለጡ ኣብ ኃጢኣትን ክፍኣትን ዝጠሓሉ 
ኣኅዋትናን ኣኃትናን ውን ክንዝክሮም ከሎና ልቢ ኢየሱስ 
ከምዝልስልስ፤ ሰላምን ዕርቅን፣ ከምዝነግሥ ርጉጻት ኢና። 
 

ኣብዚ እዋን ሓንሰ መስቀለ፣ እዚ፤ ማርያም ኣብ ፋጥማ ዝሃበቶ 
ዓቢይ መልእኽቲ፣ ምስቲ ኣብ መዝሙር ዳዊት ቁ.90 እንረኽቦ 
ጥበብ ዝመልኦ ጸሎትውን ዝሰማማዕ እዩ። እቲ “ዕድመና ሰብዓ 
ዓመት፤ እንተ በዝሐ ከኣ ሰማንያ ዓመት እዩ። እዚ ከኣ ጻዕርን 
መከራን እዩ ዘምጻኣልና። ዕድመና ቀልጢፉ ይኃልፍ፤ 
ነፊርናውን ንኸይድ” (መዝ.90) ዝብል ማዕዳ፤ ኣብ ጭቡጥ 
ዕለታዊ ተመክሮ ደቂ ሰብ ዝተመሥረተ ሃናጺ ትምህርቲ እዩ 
ክንብል ንኽእል። ዳዊት “ንሰብ ከምቲ ቀልጢፉ ዝሓለፍ ውሑዝ 
ገበርካዮ፣ ከም ትኽሰታ ሓጺር ዕድመ ሀብካዮ፣ ከምቲ ብጊሓት 
ዚልምልም ሳዕሪ፤ እወ ከምቲ ንግሆ ዚዕምብብን ዚልምልምን፣ 
ኣጋ ምሸት ግን ተዓጺዱ ዝነቅጽ ሣዕሪ እዩ” (መዝ.90፣5-6) 
ይብል። ነዚ ኩሉ እናፈለጥና ግን ብቐሊሉ ንርስዖ እሞ፣ ኣብዚ 
ዓለም ንዘልዓለም ከምእንነብር መሲልና ንካየድ። ከምቲ 
ዝግባእ፣ ኣብ ሕይወትና እግዚኣብሔር ቀዳምነት ኣይንህቦን።  
 

ብዙሕ ጊዜ ኣብ ኣዘራርባናን ኣከያይዳናን ኣስተውዒልና 
ኣይንሓስብን፣ ተጠንቂቅና ኣይንመርጽን፣ ብቅንዕና 
ኣይንፈርድን፣ ብዓይኒ ምሕረት ኣይንጥምትን፣ ነቶም ሓገዝና 
ዝሓቱ ወይ ዘድልዮም ሽጉራት ኣኅዋትና ንምሕጋዝ ተጊህና 
ኣይንውፈን። ብሓጺሩ እቲ ካብ መንፈስ ቅዱስ ዝመጽአ ጥበብ 
ይጎድለና።  በዚ ምኽንያት እዩ ዳዊት ኣብዚ ዝተጠቕሰ 
መዝሙሩ፣ “ጥበበይናታት ምእንቲ ክንከውንሲ እቲ ዕድመና 
ሓጺር ምኻኑ ምሃረና” ክብል ዝርከብ።  

 
 
 
 
 
 
 
 
 
 
 
ነዚ 

ሓድስ ዓመት ክ ን ጅ ም ሮ ከሎና 
እምበኣር ቅድሚ ኩሉ፣ ኣብ ዕለታዊ ሕይወትና ነቲ 
እግዚኣብሕር ዝህበና ጊዜና ዕድመን ንብረትን፣ ከመይ ኢልና 
ብጥበብ ብምስትውዓልን ክንጥቀመሉ ከምዘሎና ክንሓስብ 
ኣድላይ እዩ። ግዜ ህያብ ኣምላኽ እዩ። እግዚኣብሔር ከኣ 
ምእንቲ ክንዓብየሉ፣ ምእንቲ ክንመሃረሉ፣ ክንስሓሉ፣ 
ክንዕረቐሉ፣ ብሓጺሩ ነፍስና ምእንቲ ክንፈቕደሉ እዩ ዕድመ 
ዝውስኸና። “ግዜ ከሎካ ግዜ ኣይትጸበ ከምዝበሃል” ንሕና ውን 
ዕድመና ሓጺር ምዃኑ ፈሊጥና ነቲ ዝተዋህበና ዕድል ብጽቡቕ 
ክንጥቀመሉ ኣሎና። ኃቢርና ከኣ “ጎይታየ! ቁጥዓኻ ክሳዕ መኣዝ 
እዩ ዝጸንሕ?፣ ተመለስ!፣ ንባሮትካ ምሓሮም። ምሉእ ዕድመና 
ክንሕጎስን ባህ ክብለናንሲ፣ ንግሆ ንግሆ ዘለዓለማዊ ምሕረትካ 
ኣጽግበና፤ ብመጠን እተን ዘጨነቕካና መዓልታትን፣ ክፉእ 
ዝረኣናለን  ዓመታትን ኣሓጉሰና” (መዝ. 90፣13-15) እናበልና 
ምስ  ኣምላኽና ንዋሳእ። 
 

ማርያም ፋጥማ፣ ዝበኽያ ኣዴታት ክጸናንዓ፣ ዝጠምዩ ቆልዑ 
ክዕንገሉ፣ ዝተረበሹ መንእሰያት ክረግኡ፣ ብነፍስን ብሥጋን 
ዝሓመሙ ክፍወሱ፣ ካብ እግዚኣብሔር ዝረሓቁ ክምለሱ እያ 
ጸዊዓ። እታ ኣደ ምሕረት፣ ሎሚውን ንወዳ፣ “ክሳዕ ሕጂ 
ዝሞትዎ፣ ዝተሳቐዩዎ፣ ዝበኸይዮዎ፣ ዝጠመዩዎ፣ ዝሓመምዎ፣ 
ዝተሰደድዎ፣ ይኣኽሎም” ትበለልና። እግዚኣብሔር ነዚ ዝህበና 
ዘሎ ሓድሽ ዓመት ዮሓንስ ወንጌላዊ፣ ዓመት ዕርቕን ኅውነትን፣ 
ዓመት ፍትሕን ሰላምን፣ ክገብረልና ከኣ፣ “እግዚኣብሔር 
ኣምላኽና ጸጋኻ  ኣብ ልዕሌና ይኹን። ተግባር ኣእዳውና 
ኣስልጠልና። እወ ንተግባር ኣእዳውና ንስኻ ኣስልጦ” (መዝ. 
90፣17) እናበልና ኣጥቢቕና ንማህለል። 
 

ከም እንፈልጦ ኣብዚ ዝሓለፈን፣ ሕጂ ዝኣቱ ዘሎን ዓመት፤ 
እኖና ቤተክርስትያን ብዛዕባ ውፉይ ሕይወትን ስድራቤትን 
ክነስተንትን ምእንቲ ውፉያትን ስድራቤትን ክንጽሊ 
ዓዲማትናን ኣተባቢዓትናን እያ። እቲ ዝመጽእ ዘሎ ዓመት ከኣ 
ፍሉይ ዓመት ምሕረት ኢላ ሰምያቶን መዲባቶን ኣላ። ነዚ 
ሓድስ ዓመት ክንጅምር ከሎና እምበኣር ሠለስተ ዓበይቲ 
ኣርእስትታት ክንዝክርን ምስ መላእ ቤተክርስትያን ክንጓዓዝን 
ከምዝግባኣና ፈሊጥና ብግልን ብኃባርን ሱታፌና ነደልድል። 
ዓመት ውፉይ ሕይወት፣ ሲኖዶስ ብዛዕባ ስድራቤት፣ ፍሉይ 
ዓመት ምሕረት፣ ብእምነትና ክንሕደስ ዝሕግዙና መደባት 
እዮም፣ ስለዚ ብዝበለጸ ተገዲስና ክንጥቀመሎም ይግባእ። 
 
ንኩሉና፣ ኣብ ዘዘሎናዮ፣ ብሩክ  በዓላት ሓንሰ መስቀለ 
ይኹነልና ኣሜን። 
 

+ኣቡነ መንግሥተኣብ ተስፋማርያም 
ሊቀጳጳስ ዘመንበረ ኣሥመራ        
 
 
 
 
 

ነዚ ሓድስ ዓመት ክንጅምሮ ከሎና 
እምበኣር ቅድሚ ኩሉ፣ ኣብ ዕለታዊ 
ሕይወትና ነቲ እግዚኣብሕር ዝህበና ጊዜና 
ዕድመና ንብረትን፣ ከመይ ኢልና ብጥበብ 
ብምስትውዓልን ክንጥቀመሉ ከምዘሎና 
ክንሓስብ ኣድላይ እዩ። 

ግዜ ህያብ ኣምላኽ እዩ። እግዚኣብሔር ከኣ 
ምእንቲ ክንዓብየሉ፣ ምእንቲ ክንመሃረሉ፣ 
ክንስሓሉ፣ ክንዕረቐሉ፣ ብሓጺሩ ነፍስና ምእንቲ 
ክንፈቕደሉ እዩ ዕድመ ዝውስኸና። “ግዜ ከሎካ 
ግዜ ኣይትጸበ ከምዝበሃል” ንሕና ውን ዕድመና 
ሓጺር ምዃኑ ፈሊጥና ነቲ ዝተዋህበና ዕድል 
ብጽቡቕ ክንጥቀመሉ ኣሎና።  

 7 

 

 

 

ዓመታዊ ጉባኤ ካቶሊካውያን ምእመናን 
ርእሰ ኤጳርቅና ኣሥመራ 

 
ቤት ምኽሪ ካቶሊካውያን ምእመናን ርእሰ ኤጳርቅና ኣሥመራ፣ እቲ 
በብዓመቱ ዝገብሮ ጉባኤ ሎም ዘመን’ውን ብሰሉስ 1 መስከረም 2015 
ዓ.ም ብቆሞሳት ዝምራሕ መስዋዕተ ቅዳሴ ዝጀመረ ፣ ንሾመንተ 
ሰዓታት ዝቐጸለ፣ ካብ መላእ ሰበኻ ዝመጹ ሊቀ ካህናት፣ ቆሞሳት፣ 
ኣባላት ቤት ምኽሪ ምእመናን መንበረ ሊቀካህናትን ቁምስናዊ ቤት 
ምኽሪ ምእመናንን ወከልቲ ምእመናን ቁምስናታትን መንፈሳውያን 
ማኅበራትን ካልኦት ዕዱማትን ዝተሳተፍዎ፣ ዓመታዊ ጉባኤኡ 
ብኣስተምህሮን ጸብጻባትን ሓባራዊ ዘተን ኣብ መካነመንበር ደብረ 
ኪዳን ምሕረት ኣሥመራ ኣካይዱ፣፣ 
 
ንግሆ ኣብ መስዋዕተ ቅዳሴ፣ ሊቀ ካህናት መንደፈራ ክቡር ኣባ ሃይለ 
ጳውሎስ ድሕሪ ንባብ ቅ.ወንጌል ኣብ ዘስምዕዎ ስብከት፣ እቲ ዕለት 
ምእመናን በቲ ቤተክርስቲያን ብ2ይ ጉባኤ ቫቲካን ዝሃበቶም መሰል 
ኣብ ቤተክርስቲያን ዘለዎም መሰልን ግቡእን ዝፈልጥሉ፣ ምስ 
ቤተክርስቲያን ዘለዎም ርክብ ዘሓይልሉ፣ እጃሞም ዘበርክትሉን 
ጉዳያቶም ብዝርዝር ዝዘራረብሉን ዕለት ምዃኑ መእተዊ ሓሳብ ሂቦም፤ 
ከምኡ’ውን ዕላማኡን ታሪኹን ኣበጋግሳኡን ብሓጺር ገሊጾም፣፣ 
 
ቀጺሎም ኣባ ሃይለ ናብ ዕለቱ ወንጌል ተመሊሶም፣ ነቲ ብዛዕባ ምሳሌ 
እቶም 5፣ 2፣1 መኽሊት ዝተቐበሉ እሞ ዓዓቅሞም ዘፍረዩን ዘየፍረዩን 
ዚዛረብ ክፍሊ ቅ.ማቴዎስ ጠቂሶም፥ ንሕና’ውን ነፍሲወከፍና 
መመኽሊትና ወይ ሀህያባና ተቐቢልና ኢና፣፣ ክንደይ ኣሎና ዘይኮነ 
ከኣ ክንደይ ኣፍሪና? ክንደይ ነጊድና? ክንደይ ከሲብና? ኢዩ ዘገድስ፣፣ 
ኣብ ዓውዲ ንግዲ ዝሰርሑ ሰባት ከመይ ገይሮም ንዓማዊሎም ይሕዙ፣ 
እንታይ እንተገበሩ ዝያዳ ይኸስቡ ነናቶም ብልሓትን ጥበብን 
ኣሎዎም፣፣ ንሕናው’ውን ጽቡቕ ገይርና ክንሕዞም ዘሎና ዓማዊልና፣ 
ጎረባብትና፣ ስድራና፣ ውሉድና ኣለዉና፣፣ ከመይ ገይርና ብዕርቀ-
ሰላም ንነብር ክንሓስብ፣ ኣብ ሕይወትና ከኣ ብመንፈሳዊ መዳይ ብዙሕ 
ከነፍርን ክንከስብን ይግባእ፣፣ ከመይ ኣብ መወዳእታ ምስ ጎይታና 
ምጽብጻብ ኣሎ፣ ምእንቲ እዚ ሎሚ ኣብ ዕለታዊ ሕይወትና 
ኣፍረይትን ከሰብትን ክንኸውን ክንቀሳቐስ ይግባእ ኢሎም፣፣ 
 
ድሕሪ ቁርሲ ኣብ ኣዳራሽ ኣብ ዝተኻየደ መደብ ከኣ ህየንተ ሊቀጳጳስ 
ኣባ ከሰተ ገ/ዮሓንስ ነቲ ጉባኤ ብጸሎት ከፊቶም፣ ንዕላማ እቲ ጉባኤ 
ኣመልኪቶም፣ ሓፈሻዊ ኩነታት ሰበኻና ከመይ ኣሎ ክንግምግም፣ 
ንዘሎ ጽቡቕ ኣወንታዊ ጎድንታት ክንቕጽሎ፣ ንድኽመታትና ከኣ 
ክንእርም፣ ጸብጻባት ቁምስናታትን ብምስማዕ ከኣ ንዝያዳ 
ስብከተወንጌል ክንብገስ ብዝበለጸ እንዕጠቐሉ ጉባኤ ኢዩ ፣ ብሩኽ 
መዓልቲ ይግበረልና ኢሎም፣፣ 
ሲዒቡ ንመንፈሳውን ማኅበራውን ሕይወት ቁምስናታት ዝርኢ 
ብእስታስቲካዊ ሓበሬታ ዝተሰነየ ሰበኻዊ፣ ናይ መንበረ ሊቀካህናት፣ 
ከምኡ’ውን ናይ ሰበኻዊ ቤት ምኽሪ መንእሰያት ጸብጻባት 
ተሰሚዑ፣፣ኣብ ልዕሊ እቲ ዝቐረበ ጸብጻባት ከኣ ካልእ ተወሳኺ  
ንሕይወትን ኣካይዳን ምእመናን ዝምልከት ሓሳባትን ርእቶታትን ካብ 
ተሳተፍቲ ቀሪቡ፣፣ ድሕሪ ዘድሊ መብርህን ሓባራዊ ዘተን ምርድዳእን 
ከኣ እቲ መደብ ብጸሎት ተዛዚሙ፣፣ 
 

ጉባኤ ፓን ኣፍሪቃ ካቶሊካውያን ደቂ ኣንስትዮ፤ 
 

ፓን ኣፍሪቃን ጉባኤ ካቶሊካውያን ደቂ ኣንስትዮ ንምንቕስቃስ ባህሊ 
ሰላምን ዕርቅን፣ “ብሰካም” (SECAM) ዝተሰርዐ ብምትሕብባር ኣመሰያ
(AMECEA) ዝተዳለወ መደብ ካብ ነሓሰ 30 ክሳዕ 3 መስከረም 2015 
ሰማንያ(80) ዕዱማት ብምእንጋድ “ብተበግሶን ገስጋስን ኣፍሪቃውያን 
ደቂ ኣንስትዮ ኣብ ዓመት ዕርቂ ኣፍሪቃ” ዝብል ኣርእስቲ ኣብ ናይሮቢ 
ዋና ከተማ ኬንያ ተኻይዱ። ካብ ሃገርና ከኣ ንካቶሊካውያን 
ደቂኣንስትዮ ወኪለን ኣባል ሃገራዊ ቤት ምኽሪ ምእመናን ኣወሃሃዲት 
ካቶሊካውያን ደቂንስትዮ ኤርትራ መም.ኣብርሀት ምስግና ተሳቲፈን። 
ካብ መገሽአን ምስ ተመልሳ ድማ ጸብጻበን ብሰፊሑ ኣቕሪበን ኣለዋ። 
ዕላማ ናይዚ ጉባኤ ኣቡናት 

ኣቡናት ኣፍሪቃን ማዳጋስጋርን (SECAM) ተኣኪቦም ካብ 29 ሓምለ 
2015 ክሳዕ 29 ሓምለ 2016 ዓመት ዕርቂ ኣፍሪቃ ኢሎም ብዝኣወጅዎ 
መሰረት  ቀንዲ ኣተግበርትን ኣድማዕትን ደቂ ኣንስትዮ ምዃነን 
ብምግንዛብ እዩ ነዚ መደብ ዝሰርዑዎ፤ ተራ ደቂ ኣንስትዮ ኣብ 
ቤተክርስትያን ብደረጃ ቁምስና፣ ሰበኻን ሃገርን ንስብከተ ወንጌልን 
ተሳትፎኣን ከሐይላ ዘተባብዕ እዩ፤ ነዚ ሓሳብ ንምጉልባት ንሳቶም 
‘ተሳትፎ ደቂ ኣንስትዮ ኣብ ቤተክርስትያን ንህላዌ ቤተ ክርስትያን 
ዘተኣማምን እዩ” ይብሉ። 

መም. ኣብርሀት ኣብ ጸብጻበን ኣብቲ መጀመርያ መዓልቲ እቲ መደብ 
ብመስዋዕተ ቅዳሴ ምስ ተኸፍተ “ወኪል ካቶሊካውያን ደቂ ኣንስትዮ 
ልዕለ ሰበኻ ናይሮቢ መለለዩ ክዳን ተኸዲና፣ ጸብጻብ ማሕበረን ኣብ 
ዘቕረበትሉ ግዜ ጠበቐአን ቅድስቲ ሞኒካ ምኻና ክዳና ኣቐዲሙ 
ይሕብር፤ ንቅድስቲ ሞኒካ፣ “ኣብነታዊት በዓልቲ ሓዳር፣ ኣደን 
ቅድስትን” ዝብል መግለጺ ዝሃበት፣ ዕላምአን ከኣ “ንኹለን ኣባላት 
ብእምነት ምድልዳል ዝብል እዩ፤ እዚ ብ 1969 ዝተጀመረ ማሕበር 
ነዊሕ ጉዕዞ ዝተጓዕዘ ብምዃኑ ክሳዕ ሕጂ ዝበጽሖ ደረጃን ኣበርክትኡን 
ብዝርዝር ኣቕሪባቶ፤ ብተወሳኪ ኣብዚ ጉባኤ ኣርባዕተ መጽናዕታዊ 
ጽሑፋት ቀሪቦም፤ 

1. ፖለቲካዊ፣ ቁጠባዊ፣ ማሕበራዊ ባህልን ትሕዝቶን ኣፍሪቃ ኣብ 
ጊዜና፤ (ብቋንቋ ፈረንሳ) 

2. ማሕበራዊ ትምህርቲ ቤተ ክርስትያን ብመንጽር ኣፍሪቃ ኣብ 
ግዜና፤ (ብቋንቋ ፈረንሳ) 

3. ዕድላት ደቂ ኣንስትዮ ኣብ ሕብረተሰብናን ቤተክርስትያንን፣ ተራ 
ደቂ ኣንስትዮ ንዕርቂ ኣብ ኣፍሪቃ፤ (ብቋንቋ ፖርቱጋል)  

4. ተራ ደቂ ኣንስትዮ ኣብ ቤተክርስትያን ኣብ ጊዜናን ብድሆታት 
ደቂ ኣንስትዮ ኣብ ሰላም ኣብ ዓመተ ዕርቂ (ብቋንቋ እንግሊዝ) 

ዕላማ ኣቕረብቲ ደቂ ኣንስትዮ ዘለሎና ህያብ ኣምላኽ ብዝግባእ 
ተረዲእና ብርሃን ዓለምን ጨው ምድርን ክንከውን ከም ዘለና 
ምዝኽኻር ናብ ተግባር ምምራሕን ነይሩ፤ ካብቲ ዝጸቅጥሉ ሓሳብ ደቂ 
ኣንስትዮ “ዓንዲ ሕቖ ሕብረተሰብ ምዃን ብምግላጽ ንኽብርናን 
ንመሰልናን ክንሰርሕ፣ ኣብነት ቅዱሳት ደቂ ኣንስትዮ ክንክተል 
ከምዘሎና ኣተሓሳሲቦምና። 

ተጋባእቲ ነቲ ዝቐረበ መጽንዕታዊ ጽሑፋት ብጽሞና ብምክትታል፣ 
በብጉጅለ ዘተን፣ ኣብ ናይ ሓባር ሕቶን መልስን ብምስታፍ ነቲ ዝነበረ 
ኣፍልጦ በቲ ንዓመታት ዝሃብተመ ተሞክሮአን ክንህብትም ክኢልና” 
ክብላ ገሊጸን። 
 

ኣስተምህሮ ንስድራቤታት 
በዚ ቤተክርስቲያን ንስድራቤታት ፍሉይ ትኩረት ሂባ ብሲኖዶስ’ውን 
እትዋስኣሉ ዘላ እዋን፡ ካልኣይ ሲኖዶስ ኤጳርቅና ኣሥመራ’ውን 
ብዝህቦ ኣብ ስድራቤታት ኪግበር ዘለዎ ሓልዮትን መደባትን ብመሰረት 
ቆሞሳት መንበረ ሊቀካህናት ኣሥመራ ዝሰርዕዎ፡ ንካብ ዝምርዓዉ 
ትሕቲ ዓሰርተ ዓመት ዝገበሩ ሰብኪዳን ዝተዳለወ ክልተ 
ኣስተምህሮታት ዘኣንገደ መደብ ኣስተምህሮታትን ዘተን ብዝሓለፈ 
ቀዳም ኣብ ኣዳራሽ ርእሰ ኣድባራት ኪዳነ ምሕረት ኣሥመራ 
ተኻይዱ። 
ኣብቲ መደብ “ኣድላይነት ጸሎት ኣብ ሥድራቤት” ብኣባ 
ኃብተማርያም ኣብርሃ ማኅበር ንኡሳን ኣኃው ካፑቺኒ፡ “ኣተዓባብያ 
ውሉድ’’ ብመምህር ገብረሕይወት መሓሪ ሰፋሕቲ ኣስተምህሮታት 
ቀሪቦም፡፡ ኣቕረብቲ ኣብ ኣስተምሮኦም ኣባ ኃብተማርያም ብዛዕባ  
ኣገዳስነት ጸሎት ኣብ ሥድራቤት፡ እንኪገልጹ ጸሎት ምስቲ ፈጣሪናን 
ኣቦ ኩልናን ዝኾነ ኣምላኽ ቀጻሊ ምውሳእ ማለት ስለዝኾነ፡ ኣብ ዕለታዊ 
ሕይወትና ብዘይ ጸሎት ክንነብር ኣይንእኽልን። ጎይታና ኢየሱስ 
ክርስቶስ ባዕሉ “ብዘይ ብኣይ ወላ ሓንቲ ክትገብሩ ኣይትእኽሉን 
ኢኹም” ስለዝበለና፡ ብዘይ ጸሎት እንገብሮ እንነብሮን ወላ ሓንቲ 
ስለዘይነስልጥ ጸሎት ኣብ ሕይወትናን ሕይወት ስድራቤትን ኣድላዩ 
ኢዩ። እታ ኣብ ሓቢራ  

ዓውደ መጽናዕቲ 
ክንክንን ናይ ሓባር ቤትና (ተፈጥሮ)፡ 

(Laudato Si ፡ on Care for Our Common Home) 

ሓዋርያዊ መልእኽቲ ር.ሊ.ጳ.ኣቡነ ፍራንቸስኮስ 
 

ቅዱስ ኣቦና ርእሰ ሊቃነ ጳጳሳት ኣባ ፍራንቸስኮ ኣብዚ ቀረባ እዋን፡ ነቲ 
በብሃገሩን ብዓለምለኸን ብዙሕ ዘዛርብ ዘሎ ኣብ ልዕሊ ተፈጥሮ ዝወርድ 
ዘሎ ዕንወትን ክግበር ዝግበኦ ሓለዋን ክንክንን ኣመልኪቶም፡ክንክንን 
ናይሓባር ቤትና(ምድረዓለም) (Laudato Si፡ on Care for Our Common 

Home) ብዝብል ኣርእስቲ፡ ንምክንኻን ተፈጥሮ ብቤተክርስቲያን 
ዝወሃቦ ሰፊሕን ዓሚቑን መብርሂ ዝህብ፡ ቤተክርስቲያን ኣብ ልዕሊ 
ተፈጥሮ ዘለዋ ኣረኣእያን ግምትን ዝገልጽ እዋናዊ መልእኽቶም፡ ናብ 
ኩሎም ምእመናን ንሰብ ጽቡቕ ድላይን ምዝርግሖም ዝፍለጥ ኢዩ። 
 

ነዛ ዓሚቕን ሃብታምን ትሕዝቶ ዘሎዋ ሓዋርያዊት ዓዋዲት መልእኽቲ 
ርእሰ ሊቃነ ጳጳሳት ኣባ ፍራንቸስኮስ ንምልላይን መልእኽታ ናብ ሕዝቢ 
ንምትሕልላፍን፡ ቤተክህነትን ምእመናንን ብሓባር ኮነ ብውልቂ ኣብ 
ልዕሊ ተፈጥሮ ኪገብርዎ ዝግብኦም ሓልዮትን ክንክንን ንምግንዛብ 
ዝዓለመ፡ ሰብ ውፉይ ሕይወትን ምእመናን ብሓባር ዝተሳተፍዎ ዓውደ-
መጽናዕቲ ቀዳም 19 መስከረም 2015 ዓ.ም ኣብ ኣዳራሽ ርእሰ ኣድባራት 
ኪዳነ ምሕረት ኣሥመራ ተኻይዱ፣ ኣብዚ ዓውደ መጽናዕቲ ነዛ 
ሓዋርያዊት መልእኽቲ ንርእሶም ኣስተማቂሮምን ኣስተንቲኖምን 
ንተሳተፍቲ ዘካፈሉን ዘምሃሩን ትጉህን ውፉይን ካህን ክቡር ኣባ 
ግርማይ ኣብርሃ ዘማኅበረ ሲታውያን ኢዮም፣ ኣብ ግርማይ እቲ ኣብ 
ክልተ ክፋል ዝተመቕለ ኣስተምህሮኦም ንምጅማር፡ ከም መእተዊ 
ናይዛ መልእኽቲ ርእሰ ሊቃነ ጳጳሳት ቀንዲ መበገሲ ሓሳብ እንኪገልጹ፡ 

እቲ ቅዱስ ፍራንቸስኮስ ዘኣሲዚ ኣምላኽ ንተፈጥሮ ስለዝዓደለና “ኦ! 
ጎይታይ! ውዳሴ ንኣኻ ይኹን” ዝበሎ ጸሎት ኮይኑ፡ ነቲ ብድሕሬና 
ዚመጽእ ወለዶ፡ ነቶም ብሕጂ ዚዓቢዩ ዘለዉ ሕጻናት ከመይ ዝበለ ዓለም 
ኢና ከነመሓላልፈሎም ፡ከነረክቦም እንደሊ?(Ls160) ‘ቀንዲ መበገሲ ነዛ 
መልእኽቲ ር.ሊ.ጳ.ኣቡነ ፍራንቸስኮ እዛ ሕቶ’ዚኣ እያ። ናይ ውጥምና 
ሕቶ ዘይይኮነስ፤ ናይ ሕይወትን ሞትን ሕቶ፤ንሰብኣዊ ሃለዋትናን 
ሰብኣውነትናን ብቐንዱ ዚትንክፍ ናይ ሕቶትታት ሕቶ እያ። 

ምእንት’ዚ ናይ’ዛ መልእኽት’ዚኣ ሓፈሻዊ ኣረኣእያን ሚዛንን 
ናብ’ቲ ግዙፍ ሃለዋትን ኩነትን ምልውዋጣትን ናይ’ዚ ምድረ ዓለም 
ጥራሕ ዘተኮረት ኣይኮነትን፣ ብርግጽ እዚ ዚርአ ለውጥታት ብፍላይ 
ንኩነታት ኣየር ዚርኢ ለውጢ ኣገዳሲ እዩ፣ ግና እዛ መልእኽቲ ’ዚኣ 
ብኹሉ መምዘንታት ተራእያ፤ ርእሳ ዝኸኣለት ማኅበረሰባዊ ትምህርቲ 
ቤተክርስትያን (Social Encyclical) እተሰጉም መልእኽቲ እያ 
’ኢሎም። 
 

ቀጺሎም ከኣ ነቲ ኣብዛ መልእኽቲ ብዝርዝር ተገሊጹ ዘሎ ኣብ 
ልዕሊ’ዛ ናይ ሓባር ቤትና (ምድረ-ዓለም) እንታይ እዩ ዚወርድ ዘሎ? 
ምብካል ተፈጥሮን ናይ ምጉሓፍ ልምድን፡ ለውጢ ከነታት ኣየር 
(ክሊማ)፡ ሕቶ ጽሩይ ማይ፡ዚጸንት ዘሎ ስነ ሕይወት ፡ፕላኔታዊ 
ዘይምዕሩይ ሃለዋት፡ ካብ እምነት ዚርከብ ብርሃን፡ ምድረ-ዓለም መግለጺ 
ፍቕሪ ኣምላኽ፡፡ ዓለም ምስ ኣምላኽ እንራኸበሉ ቦታ እዩ፣ ኃጢኣት 
ንሚዛን ተፈጥሮ የዘናብል፡ ፍጥረት ክንሕልዎ ዝመጽኣ ህያብ’ምበር፣ 
ዝተመንዝዐ ንብረት ኣይኮነን፣ ኩሉ ፍጡር ናብ ኣምላኽ ገጹ የማዕዱ፡ 

ዕጫ ንዕድል ንመላእ ተፈጥሮ ብክርስቶስ የሕልፍ፡ ዕንወት ተፈጥሮን 
ከባብን፣ተክኖሎጂን ናይ ዕብለላ መንፈስን፡ ሰብ ዝማእከሉ ዘመናውዊ 
ኣተሓሳስባ፡ ምልኣት ዝሓለወ ክንክን ተፈጥሮ፡ ስራሕንኩሉ፡ ብሰንኪ 
ምርምር ኣብ ባዮሎጂ ዝመጽአ ለውጢ፡እንታይ ይገብር? ናይ ዲያሎግ 
ኣገዳስነት ትምህርትን ንናይ ሕይወት ለውጥን ብመንጽር 
ክንክንተፈጥሮ። ንዝብሉ ዓበይትን ንኡሳንን ኣርእስታት ተንቲኖም 
ገሊጾም። 
 

ኣስዒቦም ንትሕዝቶ ናይ ነፍስ ወከፍ ምዕራፍ እዛ መልእኽቲ 
እንክብርሁ፡ ኣባ ግርማይ እቲ ኣብ’ዛ መልእኽቲ ር.ሊ.ጳ ዘሎ ሓሳባት 
ኣብቲኣብ ዙርያ’ታ መሠረታዊት ዝኾነት ነጥቢ 
“Eccologiaintegrale” ‘ምሉእ ኃልዮት ተፈጥሮ” ከነማዕብል ኣብ 
ዚብል ሓሳብ ዝተመርኮሰት እያ፣ ኣብቲ ፈላሚ ወገን እዞም ር.ሊ.ጳ ነዚ 
ሕጂ በብወገኑ ተኸሢቱ ዘሎ፣ ክንክን ተፈጥሮ ዝርኢ ጸገምን ድንገትን 
ብምምርማር ነቲ ኩሉ ሳይንስ ዘፍረዮ ውጺኢት ምርምር እውን ኣብ 
ግምት ብምእታው፤ ነቲ ኣብ ዚስዕብ ምዕራፋት ዝህብዎ ሞራላውን 
መንፈሳውን ትምህርቶም መሠረት የንብረሉ”ካብዚ ሓፈሻዊ ግምትን 
ርድኢትን ተበጊሶም ከኣ ነቲ “ቅዱስ መጽሓፍ ከምኡ’ውን 
ኣይሁዳውን ክርስትያናውን ትውፊት ዘቕርበልና ነጥብታት 
ብምዝርዛር፣ ንክንክን ተፈጥሮ ክንገብሮ ዚግበኣና ወይ ብመንጽሩ 
ዚህልወና መዝነት የዘኻኽሩ፣ በዚ ከኣ ር.ሊ.ጳ ፍራንቸስኮስ “ነዚ ወሪዱ 
ዘሎ ጸገማት ክንክን ተፈጥሮ ናብቲ ሡሩን ሠራውሩን ሰርሲሮም 
ክበጽሑን ነቲ ግድል ከብርሁን ይፍትኑ፤ ኣብቲ ዚርአ ሓደ ሐደ 

ምልክታት ጥራሕ ደው ከይበሉ፤ ነቲ ዝዓመቐን ዝረቐቐን ጠንቅታት 
ከይተረፈ ኪፍትሹ ይጽዕሩ፣  በዚ ዓይነት’ዚ እምበኣር ወድ ሰብ ኣብዚ 
ከባቢኡ ንዘሎ ኹሉ ዚህልዎ ርክብ ኣመዓራርዩ፤ ብኹሉ መዳያት 
ሕይወት ምሉእ ዝኾነ (integral) ክንክን ኃልዮት ኪካይድ ይምዕዱ። 
 
 
. 
ኣብተን ቀዳሞት ሰለስተ ምዕራፋት ነዚ ኩሉ ድሕሪ ኣብሪሆም ኣብቲ 
ራብዓይ ምዕራፍ፤ ር.ሊ.ጳ ሓደ ዓቢይ ስጉምቲ ብምግባር ኣብ ተግባር 
ኪርአ ዘለዎ፤ ናይ ዝርርብን ዘተን ናይ ዲያሎግን መደባት ንነፍሲ 
ወከፍና ኮነ፤ ንመላእ ዓለምለኸ ፖለቲካዊ ወገናት ንምንቕስቓሳትን 
ብመንጽር’ዚ ክንክን ተፈጥሮ ክንክተሎ ዚግበኣና መሥመር 

ይሕንጽጹ”ይብሉ። ነዚ ኣቐዲሙ ዝተጠቕሰ መሠረት ብምግባር ርሊጳ 
ኣብቲ ሓምሻይ ምዕራፍ ዜቕርብዎ ሓሳባት“ኣብቲ ናይ ክርስትና 
መንፈሳዊ ሃብትን ተመክሮን ዝተመርኮሰን ሰብኣዊ ብስሉነትና ዚሕግዝ 
(ብመንጽር ክንክን ተፈጥሮ) ገለ ነጥብታት የቕርቡ፣ ብናይ ር.ሊ.ጳ. 
ርድኢት “ዝኾነ ይኹን ለውጥን ምሕዳስን፣ ዕላማን መዕበያውን 
ኩስኮሳውን ጉዕዞን የድልዮ” እዩ ይብሉ። ኣብ መወዳእታ ከኣ ር.ሊ.ጳ 
ሓንቲ ምስ ኩሎም ተኸተልቲ ካልእ ሃይማኖታት ኮይንካ እትድገምን 
ካልኣይቲ ድማ ምስ ካልእ ክርስትያን ኮይንካ እትድግም ክልተ 
ጸሎታት ብምቕራብ ይዛዝሙ ክብሉ ኣባ ግርማይ ጽማቕ ትሕዝቶ እዛ 
ሓዋርያዊት መልእኽቱ ብሰፊሑ ኣቕሪቦም።ኣብ ናይ መወዳእታ 
ትንተናኦም ድማ ከም መዛዘሚ ሓሳብ እዛ መልእኽቲ ምስ ዝቐደሙ 
ናይ ኣርእስተ ርሊጳ መልእኽታት እትስራዕ መልእኽቲ እያ፣ ር.ሊ.ጳ 
ፍራንቸስኮስ፤ ብዛዕባ’ዛ ናይ ሓባር ቤትን መላእ ፍጥረትን ሕቶታትን 
ሓሳባትን የቕርቡልና፣ ከም መጠን መንፈሳውን ሞራላውን መራሒ 
ዘቕርብዎ ዘለዉ በዳሂ ሓሳባትን ነጥብታትን ብእምነት ተቐባልነት 
ክረክብ ትጽቢት ይገብሩሉና፡ናብ ጭቡጥ ተግባር ኪሓልፍ’ውን 
እዩ፡እቲ ቐንዲ ዕላማ፤ ንር.ሊ.ጳ እዚ ዝዓይነቱ ክእለትን ትብዓትን ናይ 
መንፈስ ትኩርነት ንዝሃበ ኣምላኽ ምስጋና!። 
 
 

ናይ’ዚ ሓድሽ መልእኽቲ ምስ ብዙሕ ዓለምለኸ መደባት 
ምግጣሙ’ውን ትርጉም ኣለዎ። 2015 ብዙሕ መደባት ዚግበረሉ 
ዓመት እዩ። ብዛዕባ ንምዕብልና ብገንዘብ ምሕጋዝ፣ ኣብ ኣዲስ ኣበባ 
3ይ ዓለምለኸ ኮንፈረንስ ዝካየደሉ፡ ውዱብ ሕቡራት መንግሥታት ከኣ 
ክሳብ 2030 ዚሰርሕ ሓድሽ መደባት ልምዓት ዘውጽኣሉ፡ኣብ 
ፓሪስ’ውን ብናይ ኩነታት ኣየር ለውጢ ኮንፈረንስ ዚግበረሉ እዩ፡፡በዚ 
ዓይነት’ዚ እዛ መልእኽቲ፣ እምበኣር ዓቢይ ኣገዳስነት ዘለዋ እያ። 

ብመንጽር ክንክን ተፈጥሮን ክንክን ሕይወት ሰብን፣ ዝመጽአ 
ንእምነት’ውን መጠን ክንደይ ኣገዳሲ ምዃኑ ስለ’ዚ ኣብ መደብ 
ድሕነት ሰብ ዝኣቱ ጉዳይ ምዃኑ ይምልከት ፡ምስኡ’ውን ነቲ ኣብዚ 
ምድርዚ ዚንበር ማኅበረሰባዊ ሕይወት መጠን ክንደይ ኣገዳሲ ሕቶ 
ሕይወትን ሞትን ምዃኑ ይግለጽ፡ ስለ’ዚ ከኣ ናይ’ቲ ማኅበረሰባዊ 
ትምህርቲ ቤተክርስትያን ቀንዲ ክፋልን ኣካልን ኮይና እትነብር እያ። 
ሕቶ ክንክን ተፈጥሮን ሰብኣዊ ሕይወትን ናይቲ ማኅበረሰባዊ ትምህርቲ 
ቤተክርስትያን ሰነድ እንተተዋህቦ ከኣ ኣየገርምን ብምባል 
ኣስተምህሮኦም ዛዚሞም። 

ዓመተ   ዉፉይ   ሕይወት 

ትንቢታዊ መልእኽትን ብድሆታትን 
ውፉያት ጊዜና 

 

(ብ ኣባ ክፍለኢየሱስ ገ/ሥላሴ 
ማኅበር ንኡሳን ኣኃው ካፑቺኒ) 

 

2.1 መንፈስ ምናኔ 

ብወገነይ፣ እቲ ቀዳማይ ብድሆ ውፉያት ናይዛ ንርከበላ ዘሎና 
ከባብያዊት ቤተክርስትያን፣ ዝብሎ ጉድለት ዝተማልኤ 

 “መንፈስ ምናኔ” ኢዩ። እቲ 
ብቐጻሊ ኣብ ከበሮ እዝኒ ናትና ውፉያት፣ ኪቃጨል ዝግብኦ ደወል 
“እንታይ እንታይ መኒነ ወይ ንኽምንን እየ” ተወፍየ ወይ ክውፈ ዝርከብ 
ዘሎኹ ዚብል ኢዩ። ብዙኃት ካባና ወይ ብድንቁርና ወይ ብኣፍልጦ፣ 
ሓቀኛ መንፈስ ምናኔ ዘይሓበሮ ሕይወት ወፈያ ክነብር ንርከብ ዘሎና 
ኰይኑ እስምዓኒ። 
ሕይወት ወፈያ ብዘይ ምናኔ?! ይሕሰብ’ዶ? 
ዮሓ 21፣ 15-19ምስ ተመስሑ ኸኣ፡ ኢየሱስ ንስምኦን ጴጥሮስ፡ ስምኦን 
ወዲ ዮና፡ ካብዚኣቶም ኣብሊጽካ’ዶ ተፍቅረኒ ኢኻ? በሎ። ንሱ ኸኣ፡ 
እወ ጐይታይ፡ ኣነ ከም ዘፍቅረካ፡ ንስኻ ትፈልጥ ኢኻ በሎ። ንሱ ከኣ፡ 
በል ዕያውተይ ጓሲ በሎ። ከም ብሓድሽ ከኣ ካልኣይ ጊዜ፡ ስምኦን ወዲ 
ዮና፡ ተፍቅረኒዶ ኢኻ? በሎ። ንሱ ከኣ እወ ጐይታይ፡ ኣነ ኸም 
ዘፍቅረካ፡ ንስኻ ትፈልጥ ኢኻ በሎ። ንሱ ከኣ በል ኣባጊዔይ ሐሉ በሎ። 
ንሳልሳይ ጊዜ ድማ፡ ስምኦን ወዲ ዮና፡ ተፍቅረኒዶ ኢኻ? በሎ። ጴጥሮስ 
ሳልሳይ ጊዜ፡ ተፍቅረኒዶ ኢኻ፡ ስለ ዝበሎ፡ ጒህዩ፡ ጐይታይ፡ ንስኻ 
ዅሉ ትፈልጥ ኢኻ። ኣነ ኸም ዘፍቅረካውን ትፈልጥ ኣሎኻ በሎ። 
ኢየሱስ ከኣ በል ኣባጊዔይ ጓሲ በሎ። 
ኢየሱስ ንቅ. ጴጥሮስ፣ ንሠለስተ ጊዜ፣ እንተ ደኣ ንዓይ ከተፍቅር 
ድሕሪኡ ከኣ ንዝህበካ ተልእኾ ብብቕዓት ክትፍጽም ደሊኻ፣ ዚምነን 
ዘበለ ዝኾነ መንን’ዩ ዚብሎ ዘሎ።ምእንቲ ክብሪ ስመይ ኢሉ፡ ገዛ፤ 
ኣሕዋት፤ ኣሓት፤ ኣቦ፤ ኣደ፤ ሰበይቲ፤ ውሉድ፤ ግራት ዝሐደገ ዘበለ 
ሚእቲ ኻዕበት ኣብ’ዚ ምድሪ’ዚ፣ ኣብ ላዕሊ ከኣ ሕይወት ዘልኣለም 
ኪወርስ እዩ። ብዙሓት ቀዳሞት ዳሕሮት፣ ዳሕሮት ድማ ቀዳሞት 
ኪዀኑ እዮም,.(ማቴ 19፣ 29-30)። “ኣብ መንገድኹም ወርቂ፤ ብሩር፤ 
ገንዘብ ኣስራዚ፤ ሳንጣ፤ ክልተ ክዳን ሳእኒ ኣይትማልኡ” (ማቴ 10፣ 9)። 

 
እቲ ናይ ሓደ ውፉይ ዝኸበረን ዝበለጸን ስልማት “መንፈስ ምናኔ” 
ዚገዝኦ ሕይወት ኢዩ። ንዓይ ዳርጋ ዝበዛሕና ውፉያት እዚ ሃገር’ዚ 
ዘይተዓወትናሉ ዘሎና መዳይ ወፈያ ሕይወት እዚ ኰይኑ እረኽቦ።  
ሎሚ እዋን ንዓና ንውፍያት’ውን ከይተረፈ ባህሊ “ተጠቒምካ ደርቢ” 
ይገዝኣና ኣሎ። ንመብጽዓታትና ገለ ዚምነን መኒና ንኣትዎ ከምዘሎና 
ንዝንግዖ ውሑዳት ኣይኰናን። ንኣብነት ክልተ ብጽንዓት ቃል ኪዳን 
ክነብሩ ምርጫ ዝገበሩ መንእሰያት፣ ንሳቶም ነዚ ምእንቲ ክዕወትሉ፣ 
በብወገኖም ካብ ወለዶም፤ ኅዋቶም፤ ኣዝማዶም፤ ነቲ ኵሉ ቅድሚ 
መርዖኦም ዝነበሮም ርክባት፤ ኣመላት፤ ወልፍታት፤ መደባት፣ 
ፈጺሞም መኒኖም እዮም፣ ሕይወት ሓደ ኢሎም ዝጅምሩ። ኣባና ኣብ 
ውፉያት እዚ ተባዕ ምናኔ ናይቶም ኵሎም ቅድሚ መብጽዓና፣ ጥቡቕ 
ምትእስሳር ዝነበረና፤ ወለድና፤ ኣዝማድና፤ ቤተሰብና፤ ኣባና ዝነበሩ 
ዓለማዊ ርክባት፤ ኣመላት፤ ወልፍታት፤ ድሕሪ መብጽዓና’ውን ገና 
ጎሰስ እናበልና ኂዝናዮም ክንቅጽል ንርከብ። ናብ ምዕራፍ ምግባር 
መብጽዓ ዚመርሓና ምናኔ፣ ንመብጽዓታት ተኣዝዞ፤ ንዅሉ መዳያት 
ዓይነት ተዓቅቦ፤ ንድኽነት ክንርድኦን ክነብሮን ዚሕግዘና’ዶ 
ኣይኰነን?!  
ር.ሊ.ጳጳሳት ፍራንቸስኮ “ኢየሱስ ብመንገዲ መንፈስ ምናኔ ድኽነት ስለ 
ዜድሓነና፣ ንድኻታት ንፍቶ፣ ኣብ ኅብረተሰብ ከኣ ግቡእ ቦታኦም 
ምእንቲ ክረኽቡ ንጽዓረሎም። ፍሉይ ስፍራ ልቢ እግዚኣብሔር 
ድኻታት እዮም። ድኅነት ብመንገዲ ድኽነት’ዩ መጺኡና። ኵነታት 
ወለዲ ኢየሱስን ኣወላልዳኡን ቦታ ልደቱን፣ ከም ኵሎም ድኻታት፣ 
ኣብ ክንዲ በጊዕ፣ ክልተ ባሬቶ ሒዙ ምኻዱን፤ መንፈስ ቅዱስ 
ንድኻታት ወንጌል ክሰብከሎም ቀብኣኒ ምባሉን (ሉቃ 4፣18)። በዙይ 
እምበኣር ንቤ/ያን ምርጫ ድኻታት ቀዳማይ ተሎጊያዊ መለለይኣ’ዩ” 
ይብሉ። 
ኢሳያስ ነቢይ አዋጅ አውጅ በለኒ። አነ ከአ እንታይ ኢለ ክእውጅ 
በልኩዎ። ንሱ ከአ “ሰብ ኵሉ ከም ሳዕሪ ኢዩ፡ ኵሉ ከአ ከም ዕንባባ 

መሮር ኢዩ። እግዚአብሔር ንፋሱ ምስ ሰደደሉ ከአ እቲ ሳዕሪ ይነቅጽ፡ 
ወዮ ዕንባባ ከአ ይቕምስል። ቃል እግዚአብሔር ግን ንዘልዓለም ይነብር 
(ኢሳ. 40፡ 6) ይብል።  
 ምናኔ ሓደ ብሃይማኖታዊ ወይ ሞራላዊ ምኽንያት ተደፋፊእካ፣ 

ንባህርያትካ፤ ስምዒትካ፤ ንሓደ ነገር፤ ንሓደ ኵነታት፣ ብፍታውካ 
ምሕሳም ማለት’ዩ። ካልኣይ ከኣ ብሓደ ዝኣመንካሉ ምኽንያት 
ተደፋፊእካ፣ ንዝነበረካ ገንዘብ፤ ንብረት፤ ስልጣን፤ ሥራሕ፤ 
መሰል፤ ሓለፋ ምግዳፍ ማለት’ዩ።  

 ምናኔ ንዅሉ’ቲ ምስ ሓቀኛ ልዑል ጎይታ ርክብ ዘይብሉ ዘበለ 
ዝኾነ ምግዳፍ ማለት’ዩ። ምናኔ ባርያ ናይ ሓደ ሓደ ስምዒትካን 
ህንጡይነትካን ካብ ዝገብረካ ነገራት ምርሓቕ ማለት’ዩ።  

 ምናኔ ንዅሉ ገዲፍካ ነቲ ሓደን ሓቀኛን ልዑል ጎይታ ምግልጋል 
ማለት’ዩ። 

ቅ. ፍራንቸስኮ ኣቡኡ ካብ ገዛ ገንዘብን ንብረትን ወሲዱ ንድኻታት 
እናሃበ ሞኽ ምስ ኣበሎ፣ ድሕሪ ሕጂ ወደይ ኣይኮነን ከምዝበለ 
ክምስክሩሉ፣ ናብ ኣቡን እቲ ዓዲ ወሰዶ። ተወሳኺ’ውን ምስኡ ዘሎ 
ዝኾነ ገንዘብን ንብረትን ምእንቲ ክመልሰሉ’ውን ኢዩ። ፍራንቸስኮ 
ንሕቶ ኣቡኡ ተሓጕሱ ተቐበሎ። ኣብ ቅድሚ ኣቡን ምስ ቀረበ ከኣ፣ 
ቅድም ንመሰል ውሉድነቱ መነነ፣ ቀጺሉ ከኣ ብዘይ ሕፍረት፣ ነቲ 
ለቢሱዎ ዝነበረ ክዳውንቲ ክዳን ውሽጡ ከይተረፈ ኣውጺኡ ነቡኡ 
ደርበየሉ። “ክሳብ ሕጂ ኣብ’ዚ ምድሪ’ዚ ንዓኻ ኣቦ ኢለ እጽውዕ 
ነይረ፣ ካብ ሕጂ ንድሓር ግን ተኣማሚነ ኣቦይ ኣብ ሰማይ ትነብር 
ክብል’የ። ምኽንያቱ ኣብኡ’የ እቲ ሓቀኛ ሃብተይ፤ ተስፋይ፤ 
እምነተይ ኣቐሚጠዮ ዘሎኹ። ፍራንቸስኮ ካብ ሽዑ ንደሓር “ነቲ ኵሉ 
ዝድሓነሉ ዕራቑ ኣብ መስቀል ጠልጠል ኢሉ ዝርኤ ስቑል ኢየሱስ 
ጥራይ ክጥምት ወሰነ። 
ኣብ’ዚ ዳሕረዋይ ዓመታት ኣብ ሕይወት ወፈያ ንርከብ ዘሎና 
ኣባላት፣ ብመንፈስ ምናኔ ምንባር ዝተሳእነና ንመስል። ሓደ ካብ’ቲ 
ነዚ ዘመልክተልና ከኣ ተቕባልን ኣነባብራን፣ ክንናበሮ ኢልና 
ዝመሓልናሎም ምኽርታት ወንጌል’ዩ። 

ሀ. ተኣዝዞ 
እቲ ዓቢይ መግቢ መብጽዓ ተኣዝዞና፣ መንፈስ ምናኔ’ዩ። ኣብ ሓደ 
“ኣገልግሎት ሥልጣንን ተኣዝዞን (The service of Authority and 
Obediience) ዘርእስቱ ጽሑፍ ቅ. መንበር (ሰነ 1፣ 2008) ኣብ 
ውፉያት ተጠቓሊሉ ዚርከብ መብጽዓ “ተኣዝዞ” ናብ ሓደ 
ንእግዚኣብሔር ክትረክብ ዚሕግዘካ ጎደና ዜትሕዝ’ዩ (Obediience 
is A journey in Search of God)። እዚ መብጽዓ’ዚ መልክዕ 
ስእሊ ፍቕሪ ኣምላኽ ዘርእየካ፣ ንእግዚኣብሔርን ድላዩን መደቡን ኣብ 
ሕይወትካ እንታይ ምኻኑ እናዳህሰስካ ክትመላለስ ዚሕግዝ’ዩ ይብል። 
ነዚ እምበኣር ብዘይ መንፈስ ምናኔ ፈጺምካ ዘይሕሰብ’ዩ።  

“መብጽዓ ተኣዝዞ ሓደ፣ ኣባል ውፉያት ሓደ ማኅበር ንኸኸውን ኢላ ቤ/
ያን ከማልኦ ዘሎዎ ኢላ ዘእተወቶ ሕጊ ወይ መምርሒ ዘይኮነስ፣ እቲ 
ኣባል ብርእሱ ምስ ኣቐዲሙ ፍቕሩ ዝገለጸሉ ኣምላኽ፣ ተተሓሒዙ 
ምእንቲ ኪጎዓዝ ኢሉ ዝኣትዎ ናይ ሕይወት ሮቓሒ’ዩ። እቲ ኪእዝዝ 
ሥልጣን ዘሎዎ’ውን፣ ኣባላት ንመብጽዓ ተኣዝዝኦም በዚ 
መንፈስ’ዚ ምእንቲ ክፍጽምዎ ኪሕግዝዎ ኣሎዎ። ኣቐዲምና 
ዝሰመናዮ ጽሑፍ፣ ኣባላት ብሓለቓ ንዝመጾም ተኣዝዞ፣ ካብ’ቲ ሓለቓ 
ብተኣዝዝኦም ኪጭበጥ ዝደልዮ ነገራት፣ እቲ ንሶም ንተኣዝዞ 
ተቐቢሎም ብምትግባሮም፣ ንነፍሶም ዝረብሕዎ ከምዝበልጽን 
ከምዝዓዝዝን ኪግንዘቡ ኣሎዎም” ይብል። ንሕና ውፉያት ነዚ ብሓጺር 
መንፈስ ዝገለጽናዮ ትርጉም መብጽዓ ተኣዝዞ፣ ብምልኣት ንፈልጦን 
ነብሮን ዘሎና ኢና ኣይንብልን። ሎሚ ናብ ኣሕሉቕና ቀሪብና፣ 
ኣብ’ዚ ዓመታት ኣገልግሎት መዝነትኩም፣ ሕልፊ ኪኸብደኩም 
ዝርከብ እንታይ ኢዩ እንተ ንብሎም። “ክበድ ተሓጕሶም/ሰን ዘይእዘዙ 
ውፉያት” ዚብል መልሲ ምረኸብና። ዋና   

ሡር ናይ’ዚ ድኻምነት’ዚ ከኣ መንፈስ ምናኔ’ዩ። መንፈስ ምናኔ 
ዝጐደሎ ተኣዝዞ፣ ኣብ ታሪኽ ቤተክርስትያን ተሰሚዑን 
ተጻሒፉንኣይፈልጥን’ዩ። በዚ ከኣ ንሕና ውፉያት፣ መብጽዓ 
ተኣዝዞና ኣብ ከመይ ዝበለ መሠረት ተነቢሩ ከምዘሎ ምፍላጥ ዘንጊዕና 
ዘሎና ኢና ክብል እደፍር። 

ለ. ንጽሕና 

ንመብጽዓ ንጽሕናና መሠረቱ’ውን መንፈስ ምናኔ’ዩ። “ንነገረ ኵሉ 
መልክዕ ወሲባውነት” ብፍታወይ መኒነዮ እንድየ። ድሕሪ’ዚ እንታይ 
እየ ዝደሊ ዘሎኹ?! ምባል ይሰኣነና ኣሎ። ብዛዕባ ንጽሕና ንጹር 
ርድኢት ክህልወና ይግባእ። ንጽሕና ኪበሃል ከሎ፡ አብ ሓደ ሰብ ዚህሉ 
ዕዉት ዝኾነ ጾታዊ ምልአት ማለት ኢዩ። ጾታዊ ግንዛቤን ቅዱስ 
አቀላልሳ ኵሉ ጾታዊ ተግባርን ስሚዕትን ማለት ኢዩ። እዚ ማለት እቲ 
ሰብ፡ ንጾታዊ ስምዒቱ፡ ከምቲ ናይ እንስሳ፡ ብተፈጥሮአዊ ድፍኢት 
(instinctively) ዘይኮነስ ብአእሙሮ ኪመርሖ ኪርከብ ኰሎ ማለት 
ኢዩ። ጾታውነት፡ ወላ እኳ ክንቆጻጸሮ ዘሎና ነገር እንተኾነ፡ ልዕሊ 
ሰብአዊ ዓቕምና ምኻኑ ክንእመን ከምዘሎና ኣይንዘንግዓዮ። አብዚ 
እንበአር ቀጻሊ ልመና ረድኤት መለኰታዊ ሓይሊ የድሊ። ሓደ ሰብ 
ነዚ ክጭብጥ ዚኽእል፡ ብመንፈሳዊ ጸጋታት እናተሓገዘ አብ ግዙፍ 
ሥጋኡ እናተለማመደ ኢዩ። አብዚ ነጥቢ’ዚ ዓቢይ ተራ ዘሎዎ 
እምበአር ጸሎትን ዝውታሬ ምሥጢራትን እዮም። ምስኡውን ካብ 
ዝኾነ ጾታዊ ስምዒት ከለዓዕለሉ ዝኽእል ነገራት ሃዲምካ ምኽኣል። 
ርግጽ’ዩ ህያብ ጾታውነትና እግዚአብሔር ነቲ ዘደንቕ ምሥጢር 
ፍቕሩ ክንርዳእ ኢሉ ዚፈጠረልና ምኻኑ ኣይንዘንግዓዮ። በዚ ከኣ 
ንእግዚአብሔር፣ ዕለት መጸ ከነመስግኖ ይግባእ። ህያብ ተዓቅቦን 
ንጽሕናን፣ ብሓፈሻ 
መግለጺ ጅግንነታዊ ፍጹም ፍቕሪ 
መግለጺ ፍጹም ተኣማንነት ጸዋዕታኻ 
መግለጺ ፍጹም ሓልዮት ዝኸማኻ ፍጡር 
መግለጺ ፍጹም ወፈያ ሓድሓድ 
መግለጺ እንኰ ንጹር ዕላማኻ ኢዩ። 

ቅ. ጳውሎስ “እታ ዘይተመርዓወት ሰበይቲ ወይ ድንግል ሥጋአን 
መንፈሳን ምእንቲ ኪቕደስ ኢላ ብናይ ጐይታ እያ እትኃሊ& እታ 
ዝተመርዓወት ግና ከመይ ገይራ ንሰብአያ ከም እተሔጉስ እያ 
ትሓስብ”ዕላማ ንጽሕና ሰብ ውፉይ ሕይወት ንእግዚአብሔር 
ብኵልንትናኻ ምፍቃር ምእንቲ ክትክእል ኢዩ። ነዚ ኢልና ምርጫ 
ሕይወት ንጽሕና (chastity) ሓደ ኪንዕቅቦ ዘሎና አገዳሲ ረቛሒ ኢዩ።  

ንጽሕና ብግንዛቤ ፍቕሪ ብጻይነትውን ኪስነ ሓጋዚ ኢዩ። ብኻልእ 
አዘራርባ ንጽሕና አብ ትሕቲ ጽላል ኃልዮታዊ ፍቕሪ ብጻይነት ኰይና፣ 
ትዅስኮስ ህያብውን ኢያ። ሰብ ካብቶም ብዝበለጸ፣ ሓልዮት ሓድሓድ 
ዚገላለጹ እንስሳ ኢዩ። አብዚ መዳይ እዚ ከአ አጸቢቑ ኪዓዝዝ ሓጋዚ 
ኢዩ። 

ሐ. ድኽነት 
  

ካብኡ ሓሊፉ መንፈስ ምናኔና፣ ንምውናን ግዙፍ ንገራት’ውን ደረት 
ዚገብር’ዩ። ሎሚ እቲ ኣብ ውሑዳት ዘይኰኑ ውፉያት ዚርአ ህርፋን 
ምውናን ብሉጻት መጋበሪ ኤሌክትሮኒክስ፣ ከም ለይተስት ሞባይላት፤ 
ካሜራታት፤ ቪድዮ ኻሜራታት፤ ኮምፒተራት፤ ዝተፈላለየ መጋበሪ 
ሙዚቃ፤ ማካይን፤ ክዳን፤ ሳእኒ፤ ጨና መና፤ መይክ ኣፕስ፤ …፣ 
ንመንፈስ ምናኔ ከም ዝዘንጋዕና ካብ ምምልካት ሓሊፉ ካልእ እንታይ 
ኪኸውን ይኽእል። 
ሓደ ሓደ ምእመናን ዋዛ ሕውስ ኣቢሎም “ሎሚ ዘሎኹም ፈለስቲ፣ 
ዋንጫ ዓወት ማራቶን ለይተስቲ መኪና፤ ሞባይል፤ ኮምፒዩተር፤ 
ካሜራ፤ ክዳን፤ ሳእኒ፤ ክትሽለሙ ለይትን መዓልትን ትጐዩ ዘሎኹም 
ኢኹም ትመስሉ” ኪብሉና ይርከቡ። እዚ’ኸ ካብ ምንታይ’ዩ ሳዕቤኑ 
እንተ ተባህለ፣ ካብ’ቲ መንፈስ ምናኔ ዝጐደሎ ሕይወት ምንባር’ዩ። 

ርግጽ’ዩ ሓደ ሓደ ካብዞም ዘመናውያን መጋበሪ እዚኣቶም፣ ኣብ 
ስብከተ ወንጌልን ምንቕቓሕ መንፈሳውነትናን ኣገደስቲ እዮም። 
እንተኾነ ብዙኃት ካባና ዚውንንዎም ለይተስቲ ኤለትሮንኪስ ምሉእ 
ብምሉኡ ናብኡ የውዕልዎ እዮም ክንብል ኣይንደፍርን። ብሉጽ 
ኣጽዋር ወፍሪ ስብከተ ወንጌልስ ኣብ መሰረት መንፈስ ምናኔ፣ ዝጸንዐ 
ጸሎትን መንፈሳውነትን ምዃኑ ዝኽሕዶ የሎን። እዃ ደኣ ተልእኾ 
ስብከተ ወንጌልና፣ ንዅሉ ዓለማዊ ነገራት ኣድሒርካ፣ በቲ ክቕድም 
ዚግብኦ መንፈሳዊ ነገራት፣ ምስ ክርስቶስ ለጊብካን፣ ንዓኡ ሒዝካን 

ኣጸቢቑ ዕዉትን ኣድማዕን ከምዝኸውን ኢና ንእመነሉ። ነዚ ከይሓዝካ 
ናብ’ቲ ዘመናዊ መጋበሪታት ምጕያይ ግን ኣይግድን ምበልና።  
 

ቅ. ጳውሎስ “ነቲ ንዓይ ረብሓ ዝነበረ፣ ምእንቲ’ቲ መዘና ዘይብሉ 
ፍልጠት ናይ’ቲ ጎይታይ ዝኾነ ክርስቶስ ኢየሱስ ንዅሉ ነገር ከም 
ክሳራ እቘጽሮ ኣሎኹ። ምእንትኡ ክብል ኵሉ እስእን ኣሎኹ። ንዓኡ 
ክረክብን ምስኡ ክኸውንን ከኣ ንዅሉ ከም ጎሓፍ እቘጽሮ ኣሎኹ (ፊሊ 
3፣7-11) ኢዩ ዝብለና። 
 

ኣብ ትዕዝብትና ካብቶም ብዙኅ ዝተራቐቐ ኣቕሑ ዝውንኑ እቶም 
ውሑዱን ዘመናዊ ዘይኮነ ነገራት ዚውንኑ ዚሕጎስዎ ሓቀኛ ሓጎስ 
ይበዝኅ። ኣብ ካልእ መዳይ’ውን፣ ገሊኦም ምስ’ቲ ኵሉ ናይ 
ምውናን ዓቕሞምን ሞያኦምን፣ ምቕሉልን ምናኔ ዝመልኦ ሕይወት 
ኂዞም እናነበሩ፣ ሓጎስ ከስተማቕሩ ትዕዘብ። እዚ ከምዚ ዝበለ ሓጎስ 
ካብ’ቲ ወሰን ኣልቦ ፍቕሪ እግዚኣብሔር ዚምንጩ’ዩ (ሓ. ወ. 7)። 
 
መንፈስ ምናኔና ንኣርእስቲ ምምናን ወለዲ፤ ቤተሰብ፤ ኣዕሩኽ፤ 
ዓድኻ፤ ቋንቋኻ ባህልኻ፤ ኣመጋግባኻ፤ ኣለባብሳኻ፤ ዝጎስዮ መሲሉ 
ዝርኣየና ውፉያት ኣይንስኣንን ኢና በሃላይ’የ። ንሕና ውፉያትን 
ፈለስትን እዚ ሃገር’ዚ፣ ካብ ነቲ ኵሉ ዝገብረልና ዝተወፈናሉ 
ማኅበርና ነርእዮን ፍቕርን ሓልዮትን፣ ንኣባላት ስድራ ቤትና፤ 
ቤተሰብና፤ ኣዕሩዅና ንገብሮ ሓልዮትን ተገዳስነትን ከመዝን ዝረኣየሉ 
ኣጋጣሚታት ውሑድ ኣይኮነን። ሚዛኑ ዚሓለፈ ሓልዮትን ተገዳስነትን 
ወለድን ቤተሰብን ኣዕሩዅን፣ ንወፈያ ሕይወትና ንዝጥምቶ ሰብ 
ማራኺ ይገብሮ የሎን። ስእሊ ወፈያ ሕይወትና፣ ቅድም ኢሉ፣ ኣብ 
ሰማንያታት፣ ደርቅን ጥሜትን ምኽንያት ገቢርና ዝኣተናዮ ወፍሪ 
ምዕዳል ረድኤት፣ ሕጂ ከኣ ብምኽንያት መግዛእቲ፣ በሰላ ድኽነትን 
ድንቍርናን ገዲፉልና ኢልና፣ ኣቲናዮ ዘሎና ምርዳእ ጥረ ገንዘብ 
ኣሽሓት ሕፃናት፣ ንኡድ ስእሊ ወፈያና ኰይኑ ከምዘየሎ ንዕዘቦ ዘሎና 
ኢዩ። እዚ ዝተባህለ ኣገልግሎት፣ ንብዙኃት ካባና ናብ ሰብኣውነት 
ዝዓዘዞ ኣሰራርሓ ከምንኣቱ ገይሩና’ዩ። ንሰቦምን ወገኖምን ደቂ 
ዓዶምን ዞባኦምን ጥራይ እዮም ዝረድኡን ዚሓልዩን ዚብል መለለዪ 
ኣንቢሩልና ኢዩ። እዚ ከኣ ሓቀኛታት ውፉያት ኣብ ክንዲ ዜምስለና፣ 
መንፈስ እግዚኣብሔር ዝረሓቖም ሓገዝቲ መሲልና ንረኣየሉ ስእሊ 
ኣትሒዙና ይርከብ ኣሎ። 
ምናኔ ፍቕሪ ዓድና፤ ቋንቋና፤ ዓሌትና፤ ባህልና፤ ንወፈያና መልክዑ 
ምኻኑ ኣይንዘንግዓዮ። ሎሚ ንመልክዕና ን“ሓድነት ኣብ ብዙኁነት” 
ክንጥምት ዓቕሚ ዝወሓደና ውፉያት ውሑዳት ኣይኰናን። 
ጽሑፍ “ሓጎስ ወንጌል” ከም’ዚ ይብል። 
 
“ሕዝበ እግዚኣብሔር ኣብ ሕዝቢ እዛ መሬት እዚኣ ተሰጊዩ ዘሎ’ዩ። 
ሕዝቢ እዛ መሬት እዚኣ ከኣ ናይ ገዛእ ርእሱ ባህሊ፣ እኳ ደኣ ክቡር 
ባህሊ ዘሎዎ ኢዩ። እቲ ዝተፈላለየ ክርስትያናዊ ሕይወት ከኣ በዚ 
ባህሊ’ዚ ኢዩ ተገሊጹ ዘሎ። እቲ ውልቀሰብ ከኣ ኣብ ውሽጢ’ዚ 
ባህሊ’ዚ ኢዩ ዘሎ። ተፈጥሮን ባህልን እምብኣር ኣጸቢቖም 
ተተሓሒዞም ዘሎዉ እዮም። ጸጋ ህያብ እግዚኣብሔር ከኣ ሥጋ ዝረክብ 
ኣብ ባህሊ እቶም ንዓኡ ዝቕበልዎ’ዩ። ቤ/ያን በቶም በብናቶም ባህሊ 
ዝግለጽ ብዙኅነት ዘሎዎም ኣሕዛብ መልኪዓን ጸቢቓን ትርከብ። 
ኣብ’ዚ ከኣ እቲ ሓቀኛ ዓለምለኻውነታ/ካቶሊኽነታ ተገሊጹ ይርከብ። 
ንሳ ከምቲ ኢሳያስ ነቢይ “ከምታ ብስልማት ዝተሰለመት 
መርዓት” (61፣10) ዝብላ ትኸውን። ብኻልእ ኣበሃህላ ብዙኅነት ባህሊ 
መልክዕን ስልማትን ቤ/ያን ኢዩ። በዚ መሠረት ብዙኅነት ባሃሊ ንቤ/
ያን ስግኣት ዝፈጥር ዘይኮነት ሃብታን ስልማታን’ዩ። እቲ ነዚ 
ብዙኅነት’ዚ ናብ ሓደ ልብን ሓሳብን ዜምጽእ ከኣ እቲ ብእግዚኣብሔር 
ኣቦ ዝለኣኽ መንፈስ ቅዱስ’ዩ። እዚ መንፈስ ቅዱስ እዚ ከኣ ምስቲ 
ንእግዚኣብሔር ኣቦን ንወዱ ኢየሱስን ዜወሃህድን ሓደ ኢዩ። 
ዝመሓላለፍ መልእኽቲ ወንጌል እምበኣር ወትሩ ክዳን ሓደ ባህሊ 
ዘሎዎ’ዩ። ኣብ’ዚ ግን ሓደ ሓደ እዋን፣ ኣብ ክንዲ ብቅዱስ ወኒ 
ንወንጌል ንሰብኽ፣ ንባህልና ኣኽቢርናን ኣልዒልናን፣ ኣብ ዘየድሊ 
ድርቅናን ጠባይ ኣኽራርነትን ንወድቕ። ብስራት ወንጌል ኣብ ሰማዕቱ 
ኪሰርጽን ቀጻልነት ክህልዎን፣ ምስ ልምድን ባህልን እቲ ሕዝቢ ተሳንዩ 
ክመሓላለፍ ኣሎዎ” ይብል። 
 

                                                   (ናብ 8ይ ገጽ ይቅጽል) 

ንዝገበርናዮ’ውን ከይተረፈ ክፈርደና እዩ።”(መክብብ 12፣14) 
ኩሎም ዝሰምሩላ ዘለዉ ነጥቢ እያ፣ ቅዱስ ሓዋርያ 
ጳውሎስ’ውን “ነፍስ-ወከፍና ነቲ ብሥጋዊ ሕይወቱ ከሎ ዝገበሮ 
ሠናይ ኮነ እከይ ምእንቲ ክቕበል፣ ኩላትና አብ ቅድሚ መንበር 
ፍርዲ ክርስቶስ ብግዲ ክንቀርብ ኢና።”(2ቆሮ.5፣10) ድኅሪ’ዚ 
ከኣ ቅዱስ ወንጌል ከምዘረጋግጸልና “እቶም ሠናይ ዝገብሩ ናብ 
ትንሣኤ ሕይወት፣እቶም ክፉእ ዝገብሩ ናብ ትንሣኤ ኩነኔ 
ክኸዱ እዮም።”(ዮሓ.5፣29) 
እምበኣርከስ ናብቲ ዘሕዝን ምእንቲ ከይንኸይድ፣ አብ 
ምሥጢረ-ንሥሓ ብቀጻሊ ምስታፍን፣ ከይዘንጋዕናን ብእዋኑ 
ክንለማመዶን ክንከስበሉን ይግበኣና። “ምሥጢረ-ንስሓ 
ትሬስዮሙ ለኃጥኣን ዳግመ ደናግለ፤ ማለት ምሥጢረ- ንሥሓ 
ንኃጢኣተይናታት ዳግማይ ደናግል እያ ትገብሮም።” 
 

መደምደምታ፣- 
< 

አብ እምነት ክርስትና፣ እተን ዓበይቲ ዝበሃላ ሥራሓት 
(ተግባራት) ናይ አመንቲ፣ አርባዕተ እየን። ንሰን ከኣ፣- 
1ይቲ- እቲ ንትእዛዛቱ ብምሕላው ዝግለጽ ፍቕሪ እግዚኣብሔር 
ምውናን፤ 
2ይቲ- ናይ ምሕረት ሥራሕ ብምፍጻም ዝግለጽንብጻይካ ከም 
ነፍስኻ ጌርካ ምፍቃር፤ 
3ይቲ- አብ ሕይወትና ንኩለንተናና ኃልዮት አምላኽ 
ስለዝቕድሞ፣ ብመንፈስ ፍቕሪ ተደፊእና ንኣምላኽና ዓሚቕ 
ምስጋና ምቕራብ።“አብ ክንዲ’ቲ ኩሉ ሠናይ ዝገበረለይ፣ 
ንእግዚኣብሔር እንታይ ሞሣ ክመልሰሉ እየ!!!” (መዝ.116፣12) 
ምባል፤ 
4ይቲ- ጸላኢና ሠይጣን ንከውድቐና ብቀጻሊ ስለዘይዓርፍ፣ 
ተግባረ ጥንቃቐ ብምዝውታር ብቀጻሊ ምቅላስ እዩ። ከመይ 
“ዲያብሎስ፣ እቲ መጻርርትኹም ዝውሕጦ ደልዩ ከም ዝጓዝም 
አንበሳ ይዘውር አሎ’ሞ ተጠንቀቑ።” (1ጴጥ.5፣8-) 
ቅዱስ መጽሓፍ ብሙሉኡ ናይ ንንሥሓን፣ ንምሕረትን 
ንዘለዓለማዊ ሕይወትን ዝዕድም መጽሓፍ እዩ፣፣ እንተ 
ዘይተመለስኩም ንስኻትኩም’ውን ክትጠፍኡ ኢኹም።
(ሉቃ.13፣3,5)  
 “ካብዚ ኩሉ ኃጢኣት ንክንርሕቕ ዝሕግዛና እግዚኣብሔር 
ዝሃበና ግን ከኣ ክነዕብየን ዘሎና ክልተ አገደስቲ መጋበርታት 
ብሥርዓት /Disicipline/ ምምልላስ፣ ከምኡ ከኣ፣ ርእሰ-
ቁጽጽር /self control  
ምግባርን እየን። ከመይ /Disiciple/ ተኸታሊ ማለት Disici-
pline ሥርዓት ወይ አደብ ዘለዎ ተኸታሊ ማለት እዩ። ስለዚ 
በዘን ክልተ ነገራት ብሓቂ ክንኮኖ ዝግበኣና ሰባት ንኹን። 
”(ጆኤል ኦስቲን) አብዚ ጽሑፍ’ዚ ክሳብ ሕጂ ዘይተጠቕሰት፣ 
ግን ከኣ እቲ ኩሉ ዝረኸብናዮ ጸጋ ኅድገት ኃጢኣት ንዝህበና 
ዝወለደትልና ፍቅርቲ ወላዲት እግዝእትነ-ማርያም ክብርን 
ምስጋናን ክነቕርበላ ይግባእ፣፣ አብ ኃጢኣት ንከይንወድቕ ናብ 
ወዳ ክተማልደልና ምሉእ ክእለትን ተሰማዕነትን ዘለዋ 
ብምዃና፣ ዓቢይ ቆላሕታ ክንህባ ይግባኣ እዩ፤ ንሕና’ውን እዚ 
ንክንገብር ግዴታን ግቡእነትን አሎና። 

ክሳብ’ታ ናይ መጨረሻ እዋን ናይ ሞትና፣ ነፍስ-ወከፍ 
ካልኢት ዝበለጸት ጸጋ /ዕድል/ ናይ ተሳትፎ ናይ ኑዛዜ እያ። 
ንጠቐመላ። 
< 

“ገበርቲ ቃል ኩኑ፣ ንርእስኹም እናጠበርኩም ሰማዕቲ ጥራይ 
አይትኹኑ።”(ያዕ.1፣22)  

ልዑል አምላኽ ዝተባረኸ ይኹን።አሜን። 
 

 
 
 
 
 
 
 

ኃጢኣትን ሳዕቤናቱን፣ ትርጉም 
መንፈስ ንሥሓን፣ ምሥጢረ-ኑዛዜን 

ፍትሓትን 
(ብአባ ሃይለ ተስፋማርያም ው.መ.) 

ዘማኅበረ ልኡካን 

ኩነታት ኃጢኣት አብ ግዜና፣-  
ብዝኂ ኃጢኣት ዝረኣየሉ ዘመን አሎና። ብግዜ ቅዱስ ሓዋርያ 
ጳውሎስ አብ ዓዲ ቆሮንቶስ ክሳብ ሓደ ሽሕ (1,000) ዝኾና 
ፋይቶትን ተሓባበርተንን ከምዝነበራ ይፍለጥ። ሎሚ ከም 
ሎሚ፣ ኃጢኣት፣ ኃጢኣት ምዃኑ ተረሲዑ፣ ከም ሓደ ዘየሕፍር 
ልሙድ ተርእዮ ኮይኑ ምርካቡ፣ ብሓቂ ንቤተ-ክርስቲያንን 
ንሕብረተ-ሰብን ዘተሓሳስብን ዘሻቕልን ጉዳይ ኮይኑ ይርከብ 
አሎ። 
ነዚ ብዝምልከት ብ2001 አቡናትና ካብ ዝገለጸዎ ንምጥቃስ 
“ሎሚ ብዘሎ ሓድሽ ባህልታትን ናይ ማኅበራዊ ምሥርዕ 
ምልውዋጣትን፣ ቆራጽ ምስክርነት ደኺሙ፣ መብራህትን 
መባኹዕትን ናይ ምዃን ዕድልን ክእለትን ሃሲሱ፣ ይረኣየና። 
አብ መንፈስ ክርስትናና ፈጺሙ ጓና ዝነበረ አተሓሳስባን 
ተግባራትን ይዝውተር አሎ። ብዘይሕንከት ዝፍጸም ምንዝርና፣ 
ጥንቁልና፣ ጥልመት ሓድሓድ፣ ስስዕቲ-ገንዘብ፣ ኪዳን 
ምፍራስ፣ ብዘይ ኪዳን ተኣኻኺብካ ምንባር፣ ንዝዓበኻሉን 
ዝተኾስኮስካሉን መንፈስ ትምህርትን ሓዲግካ፣ ሓዲስ መሲሉ 
ናብ ዝተራእየካ ሃይማኖት-መሰል ምንቅስቓሳት ምምልላስ ዓዚዙ 
ይረአ አሎ። ንኣምላኽ አብ ዘወግን መንፈስ ዓለም ተመሥሪቱ፣ 
ሕዝቢ ክርስቲያን ካብዚ ድንዙዝ አተና አልጊሱ፣ ተኣማንን 
ተባዕ መስካርን ናብ ምዃን ክምለስ ጽኑዕ መደብን ወፈራን 
ከድልየና እዩ’ሞ፣ ኩላትና ክንዕጠቐሉ አሎና።” (“እ/ሔር ነዛ 
ሃገር’ዚኣ የፍቅራ እዩ፣፣” ቁ.34 ተመልከት) 
  

ጎይታና ኢየሱስ ክርስቶስ “እዛ ዘማዊትን ወለዶ እዚኣ ትእምርቲ 
(ምልክት) ትደሊ አላ። እንተኾነ ግን ብዘይ ትእምርቲ ናይ ዮናስ 
ነቢይ ካልእ ትእምርቲ አይወሃባን እዩ።”(ማቴ.12፣39) ቅዱስ 
ሓዋርያ ጳውሎስ’ውን አብዛ ቄናንን ዘማዊትን ወለዶ’ዚኣ ከም 
ከዋኽብቲ ኮይንኩም አብርሁ” ክብል ይላበወና።(ፊልጵ.2፣15) 
ብሰንኪ እምነትካ ምኽሓድ (መናፍቕነት) ድኅሪ ኃጢኣት ናብ 
outo-confession ማለት አብኡ ከሎ አምላኸይ መሓረኒ ኢልካ 
ዝግበር ፍትሓት ዘይርከቦ ኑዛዜ እዩ። “ዓርቢ ስቕለት ብዘይ 
ፋሲካ” (ር.ሊ.ጳ.አቦና ፍራንቸስኮ) ዝዓይነቱ ንስሓ እዩ፣፣ ናይ’ዚ 
ሳዕቤን ከኣ ናብ ጭንቀትን፣ ጽላለን፣ ርእሰ-ቅትለትን የብጽሕ 
አሎ።  
 

ኃጢኣት አብ ሕይወተይ=  ነፍሰ-ወከፍና ብዛዕባ ኃጢኣትን 
ሳዕቤናቱን ብዝምልከት አፍልጦይ ማዕረ ክንደይ እዩ? 
ስለምንታይ ተደጋጋሚ ኃጢኣት እፍጽም? ስለምንታይ ጻዕረይ 
ይደክም? ነቲ ‘ሞት ከም ሰራቒ’ ዝበሃለኒ ወንጌላዊ ቃል ከ 
ብሓቂ እርድኦ ድየ? ካብ ዝናዘዝ ክንደይ ኮይኑኒ አሎ? ዕምቆት 
ኑዛዜይ ክሳብ አበይ ይበጽሕ? ክሳብ ሕጂ ዘይተናዘዝኩሉን 
ብቀጻሊ ብውሽጠይ ዝሳቕየንን ኃጢኣተይ አየናይ ኮን ይኸውን? 
ከምቲ ናብ ቅዱስ ቪንቸንስዮስ ዘጳውሊ ሓፈሻዊ ኑዛዜ ብምግባር 
ነፍሱ ዝፈቐደ ሰብኣይ፣ ሓፈሻዊ ኑዛዜ ጌረ እፈልጥ ዶ? ከምኡ 
እናበልና ነፍስና ምስእንፈቅድ፣ ዘለዓለማዊ ሕይወት ንምርካብ 
ውሕስነት ይህልወና፣ ንእግዚኣብሔር ከኣ ክብሪ ንህብ፣ ካባኡ 
ኃሊፍና ከኣ ንካልኦት ወገናት ናይ ንሥሓ አብነት ኢና 
እንኸውን። 
ናይ ሰብ መፈጸምታታት? ሞት ፍርዲ መንግሥተ-ሰማይ ወይ 
ከኣ ገሃነመ እሳት እዮም። ስለዚ ንኩልና አርባዕተ እየን። ንግለ-
ሰብ ግን ሠለስተ እየን። ምኽንያቱ፣ አብ መወዳእታ ብሓደ ግዜ 
ንመንግሥተ-ሰማይን ንገሃነመ-እሳትን ክትኣቱ ስለዘይከኣልን 
እዩ፣፣ ፈለማ ትመውት፣ 2ይ ናብ ፍርዲ ትቐርብ፣ ድኅሪ’ዚ 
እታ እትተርፍ ዕድል ሓንቲ ጥራሕ እያ። ክትነብሮ ናብ 
ዝጸናሕካ ዓይነት ሕይወት ውጽኢት ምርካብ ትኣቱ። “አምላኽ 
ብኩሉ ተግባራትና ሠናይ ኮነ እኩይ ተሓቢእና 


